
Ижтимоий-сиёсий газета

Миллий тикланишдан — миллий юксалиш сари

№ 74 (1135), 2024 йил 18 апрель, пайшанба

2020 йил 25 январдан чиқа бошлаган    

www.yuz.uz yuz.uznews yuz.uz_news yuzyuz_official

Ўзбекистон Республикаси Президентининг
қ а Р о Р и

Давоми 2-бетда Давоми 4-бетда

Давоми 2-бетда

Давоми 2-бетда

Халқаро ҳамкорлик

Ислоҳот одимлари

¥АР БИР БОС£ИЧ 
£¤ШИМЧА ИШ ¤РНИ ДЕГАНИ

ªзбекистон тº¿имачилик саноати энг кºп а³оли 
бандлигини таъминламо¿да

Бир ойда ҳеч бўлмаганда 
бир маротаба тўқимачилик 
маҳсулоти — кийим-кечак, 
сочиқ ёки оддий пайпоқ харид 
қиламиз. Бу эҳтиёж оиладаги 
аъзолар сонига қараб ошиб 
бораверади. Айниқса, ҳозирги 
даврда турмуш фаровонлиги 
ошгани сари бундай харидлар 
сони, кўлами ҳам кенгайиб 
бормоқда. Бир вақтлар кўп 
кийим-кечак харид қилиш 
“шопоголик”ларга хос 
ҳисобланган бўлса, ҳозир бу 
оддий ҳол, ҳатто заруратга 
айланиб қолди.

Ташриф дастурига мувофиқ,  Душанбе 
шаҳрида олий даражадаги музокаралар, 
қатор икки томонлама учрашув ва қўш-
ма тадбирлар ўтказилиши режалашти-
рилган.

Кун тартибидан Ўзбекистон билан 
Тожикистон ўртасидаги дўстлик, яхши 
қўшничилик, стратегик шериклик ва 
иттифоқчилик муносабатларини янада 

ªЗБЕКИСТОН РЕСПУБЛИКАСИ ПРЕЗИДЕНТИ 
ДАВЛАТ ТАШРИФИ БИЛАН ТОЖИКИСТОНГА БОРАДИ

Ўзбекистон Республикаси Президенти Шавкат Мирзиёев Тожикистон Республикаси 
Президенти Эмомали Раҳмоннинг таклифига биноан 18-19 апрель кунлари давлат ташрифи 

билан ушбу мамлакатда бўлади.
ривожлантириш ва мустаҳкамлаш маса-
лалари ўрин олган.

Савдо, саноат, қишлоқ хўжалиги, энер-
гетика, транспорт ва бошқа тармоқларда 
кооперация лойиҳаларини илгари суриш-
га алоҳида эътибор қаратилади, ҳудудлар 
ўртасидаги алоқаларни, маданий-гумани-
тар ва туризм алмашинувларини кенгай-
тириш масалалари кўриб чиқилади.

Сўнгги йилларда дунёда талафотли 
зилзилалар сони ортиб, улар аҳоли ҳаёти 
ва мамлакатларнинг ижтимоий-иқтисо-
дий инфратузилмаларига жиддий таъ-
сир кўрсатаётганлиги сабабли сейсмик 
хавфсизликни таъминлаш соҳасини дои-
мий такомиллаштириб бориш доирасида 
мавжуд ва қурилаётган бино-иншоотлар-
нинг сейсмик мустаҳкамлигини таъмин-
лаш, зилзилани прогнозлаш, мониторинг 
қилиш ҳамда унга тайёргарлик кўришда 
давлат органлари ва ташкилотларининг 
ўзаро алоқаларини кучайтириш муҳим 
аҳамият касб этади.

Шу сабабли, сейсмик хавфсизликни 
таъминлаш соҳасига замонавий ёнда-
шувларни жорий қилиш, бино ва иншоот-
ларнинг зилзилабардошлигини янада 
ошириш, кучли зилзилаларни прог ноз 
қилишнинг янги усулларини ишлаб 
чиқиш ва уларга тайёргарлик кўришнинг 
замонавий тизимини яратиш мақсадида:

1. 2024 йил 1 июндан бошлаб:
МСК-64 шкаласи бўйича 8 ва ундан 

юқори баллик сейсмик фаол зоналарда 
янги қурилиши режалаштирилаётган  
5 қаватдан юқори тиббиёт объектлари 
ҳамда 9 қаватдан юқори биноларни 
актив сейсмик ҳимоялаш қурилмала-
ри, шу жумладан, сейсмоизоляция ва 
демпфер ускуналари билан лойиҳалаш 
амалиёти йўлга қўйилсин;

актив сейсмик ҳимоялаш қурилма-
ларини ўрнатиш қурилиш ишларига 
 масъул бўлган буюртмачи ташкилот-
лар томонидан молиялаштирилиши 
белгилансин.

Мазкур банднинг тўлиқ ва сўзсиз 
ижросини таъминлаш учун масъул-
лар этиб Қурилиш ва уй-жой коммунал 
хўжалиги вазирлиги (Б.Закиров), Қо-
рақалпоғистон Республикаси Вазирлар 
Кенгаши Раиси, вилоятлар ва Тошкент 
шаҳри ҳокимлари белгилансин.

2. 2024 йил 1 июлдан бошлаб:
янги қурилиши режалаштирилаётган 

хавфлилик омили III-IV тоифа бўлган 
объектларга бино ва иншоотларнинг юк 
кўтарувчи конструкцияларини автома-
тик мониторинг қилиш ускунасини ўр-
натиш мажбурий этиб белгилансин;

бино ва иншоотларнинг юк кўтарувчи 
конструкцияларини автоматик монито-
ринг қилиш ускуналаридан олинадиган 

ХУСУСИЙЛАШТИРИШ ДАСТУРИ 
БªЙИЧА АХБОРОТ БЕРИЛДИ

Шу йил 16 январь куни иқтисо-
диётни ривожлантириш масалалари 
бўйича ўтган видеоселектор йиғили-
шида Вазирлар Маҳкамасига янги ху-
сусийлаштириш дастурини тайёрлаш 
вазифаси қўйилган эди. Шунга асосан, 
давлат иштирокидаги корхоналарнинг 
улушлари ва кўчмас мулк объектлари 
самарадорлик жиҳатидан таҳлил қили-
ниб, янги дастур ишлаб чиқилди.

Хусусан, иқтисодиётда давлат 
иштирокини қисқартириш мақсадида 
оммавий савдоларга чиқариладиган 
250 га яқин улушлар рўйхати, давлат 
иштирокидаги корхоналарнинг қарийб 
мингта кўчмас мулк объекти рўйхати, 
маҳаллий фонд бозорида акциялар-
нинг оммавий таклифи ўтказиладиган 
12 та корхона рўйхати шакллантирил-
ди.

Илгари савдога қўйилган айрим 
иншоотлар сотилишида ҳам муам-
молар бор. Буни жадаллаштириш ва 
иқтисодиётда хусусий сектор улушини 
ошириш мақсадида қатор енгилликлар 
белгиланмоқда.

Масалан, давлат активлари 3 ойда 
сотилмаганда (Тошкент шаҳри ва ви-
лоят марказлари бундан мустасно) 
уларнинг бошланғич баҳоси 10 фоиз-
гача босқичма-босқич пасайтирилади. 

Президент Шавкат Мирзиёевга 2024 йилги хусусийлаштириш 
дастури ва унинг ижросини самарали ташкил этишга қаратилган 

чора-тадбирлар ҳақида ахборот берилди.

БИНО ВА ИНШООТЛАРНИНГ ЗИЛЗИЛАБАРДОШЛИГИНИ 
ОШИРИШ ²АМДА СЕЙСМИК ХАВФНИ МОНИТОРИНГ 

¯ИЛИШ ФАОЛИЯТИНИ ТАКОМИЛЛАШТИРИШ 
ЧОРА-ТАДБИРЛАРИ Тª¡РИСИДА

2024 йил 1 январгача аукцион орқали 
ижарага олганига камида 5 йил бўлган 
ва мажбуриятларини бажарган тадбир-
корларга давлат мулкини баҳоланган 
қийматда сотиб олиш таклиф этилади.

Қишлоқ хўжалигига мўлжаллан-
маган ер участкалари 3 ойда сотилма-
ганда (Тошкент шаҳри ва вилоят мар-
казлари бундан мустасно) бошланғич 
қиймати 30 фоизгача, 6 ойда сотил-
маганда 10 фоизгача пасайтирилади. 
Тўловларнинг 15 фоизини 3 ой муд-
датда, қолган қисмини 10 йилгача муд-
датда бўлиб-бўлиб тўлаш имконияти 
яратилади.

Хусусийлаштириш дастурларига 
киритилган кўчмас мулкларнинг ка-
дастр ҳужжатларидаги камчиликларни 
бартараф этиш учун тўловларни Хусу-
сийлаштириш жамғармаси ҳисобидан 
амалга оширишга рухсат берилади.

Шунингдек, янги дастур доирасида, 
тадбиркорлик ва шаҳарсозлик фаолияти 
учун ҳамда халқаро автомобиль йўлла-
ри бўйида савдо ва сервис объектларини 
жойлаштириш учун савдоларга чиқари-
ладиган ер участкаларининг рўйхатлари 
шакллантирилди ҳамда уларни савдога 
чиқариш соддалаштирилди.

Бу борада ҳам янги тартиблар бел-
гилаш таклиф этилмоқда. Жумладан,  

мастер-режа асосида халқаро аҳамият-
даги автомобиль йўллари бўйида жой-
лашган ер участкалари замонавий 
сервис ва савдо-маиший объектларни 
қуриш учун аукционга чиқарилади. 
Сотилган ер участкалари харидорга че-
кловларсиз расмийлаштириб берилади.

Йиғилишда давлат иштирокидаги 
йирик корхоналарни трансформация 
қилиш ва хусусийлаштириш масалала-
рига алоҳида эътибор қаратилиб, улар-
ни жадаллаштириш бўйича таклифлар 
муҳокама қилинди.

Аграр соҳага хизмат кўрсатувчи 
давлат иштирокидаги корхоналарни 
хусусийлаштириш чора-тадбирлари 
ҳам кўриб чиқилди.

Давлатимиз раҳбари бу жараёнлар-
ни жадаллаштириш, хусусийлашган 
бино-иншоотлар негизида тадбир-
корликни ривожлантириб, кўпроқ иш 
ўринлари очиш юзасидан кўрсатмалар 
берди.

Ўз соҳасида хусусий сектор улуши-
ни муттасил ошириб бориш, самара-
сиз фойдаланилаётган ва бўш турган 
активларни сотиш маҳаллий ҳокимлик 
ва тармоқ раҳбарларининг асосий ва-
зифаларидан бўлиши кераклиги кўрса-
тиб ўтилди.

ЎзА

Ўзбекистон ва Тожикистон етакчи-
лари халқаро ва минтақавий аҳамиятга 
молик долзарб масалалар юзасидан ҳам 
фикр алмашадилар.

Саммит якунлари бўйича икки то-
монлама ҳужжатларнинг салмоқли 
тўпламини қабул қилиш кўзда тутил-
моқда.

ЎзА

маълумотларнинг ягона базасини юри-
тиш орқали мониторинг қилиш тарти-
би жорий этилсин.

Мазкур банд доирасида бино ва ин-
шоотларнинг юк кўтарувчи конструк-
цияларини автоматик мониторинг 
қилиш ускуналари мажбурий ўрнати-
лишини назорат қилиш учун Қурилиш 
ва уй-жой коммунал хўжалиги вазирли-
ги (Б.Закиров), улардан олинадиган маъ-
лумотларнинг ягона базасини юритиш 
ва мониторинг қилиш учун Тошкент 
архитектура-қурилиш университети 
(Б.Тулаганов) масъул этиб белгилансин.

3. Шундай тартиб ўрнатилсинки, унга 
мувофиқ 2024 йил 1 июлдан бошлаб:

МСК-64 шкаласи бўйича 5 ва ундан 
юқори баллик ер силкиниши содир 
бўлганда бино ва иншоотларнинг ҳола-
ти бўйича юк кўтарувчи конструкция-
ларни автоматик мониторинг қилиш 
ускуналаридан олинган маълумотлар 
тезкор равишда таҳлил қилинади;

бино ва иншоотларда аниқланган 
хавф бўйича зудлик билан Ўзбекистон 
Республикаси аҳолиси ва ҳудудининг 
сейсмик хавфсизлигини таъминлаш тад-
бирларини мувофиқлаштириш бўйича 
республика кенгашига (кейинги ўрин-
ларда — Республика кенгаши) ахборот 
киритилади;

Республика кенгаши уч кун муддат-
да Қорақалпоғистон Республикаси Ва-
зирлар Кенгаши, вилоятлар ва Тошкент 
шаҳри ҳокимликлари билан биргаликда 
зилзила натижасида аниқланган бино 
ва иншоотларнинг заиф нуқталарини 
мустаҳкамлаш ва хавфни бартараф 
этиш чораларини белгилаб, уларнинг 
амалга оширилишини таъминлайди.

Мазкур бандда назарда тутилган 
тартибнинг йўлга қўйилиши ва бир 
маромда ишлашини таъминлаш 
учун масъул этиб Республика кенгаши  
(А.Арипов) белгилансин.

4. Бино ва иншоотлар ҳудудларнинг 
сейсмик фаоллигига мувофиқ равишда 
қурилишини ташкил этиш мақсадида:

2024 йил 1 июлга қадар республи-
канинг барча туман ва шаҳарлари ҳудуд-
лари кесимида минтақавий акселеро-
граммалар рақамлаштирилсин ҳамда 
уларнинг онлайн базалари шаклланти-
рилсин;

2024 йил 1 августдан бошлаб хавф-
лилик омили III-IV тоифа бўлган объ-
ектларни ҳудуднинг зилзилалар кучини 
кўрсатиб берувчи минтақавий аксе-
лерограммалар базаларидан келиб 
чиқиб лойиҳалаш ва қуриш тартиби 
жорий этилсин.

Мазкур банд доирасида минтақавий 
акселерограммаларни рақамлаштириш 
учун масъул этиб Фанлар академияси   
(Б.Юлдашев) ва Фавқулодда вазиятлар 
вазирлиги (А.Қўлдашев), бино ва иншоот-
ларни минтақавий акселерограмма-
ларга мувофиқ лойиҳалаш ва қуриш 
ишларини назорат қилиш учун Қурилиш 
ва уй-жой коммунал хўжалиги вазирлиги 
(Д.Адилов) масъул этиб белгилансин.

5. 2024 йил 1 июндан бошлаб янги 
қурилиши режалаштирилаётган хавф-
лилик омили III-IV тоифа бўлган объ-
ектларда газ ва электр тармоқларини 
кучли зилзила пайтида автоматик 
блоклаш тизими билан лойиҳалаш тар-
тиби жорий этилсин.

Бунда, сейсмик фаол зоналарда янги 
қурилиши режалаштирилаётган хавфли-
лик омили III-IV тоифа бўлган объект-
ларнинг лойиҳа-смета ҳужжатлари улар-
да кучли зилзила содир бўлганда газ ва 
электр тармоқларини автоматик блок-
лаш тизими мавжуд бўлган ҳоллардаги-
на шаҳарсозлик ҳужжатлари эксперти-
засидан ўтказилиши белгилансин.

Мазкур банднинг тўлиқ ва сўзсиз 
ижросини таъминлаш учун масъул 
этиб Қурилиш ва уй-жой коммунал хў-
жалиги вазирлиги (Б.Закиров) белгилан-
син.

6. Содир бўлган зилзилалар ва фасл-
лардаги намгарчиликлар таъсиридан 
чўккан ҳамда деформациялар пайдо бўл-
ган бино ва иншоотларни мустаҳкамлаш 
ишларига илғор, замонавий ва хавфсиз 
ёндашувларни жорий этиш мақсадида:

2024 йил 1 июлга қадар техник ҳо-
лати қониқарсиз деб топилган мавжуд 
бино ва иншоотларни “компенсацион 
инъекция технологияси орқали мус-
таҳкамлаш ва деформацияни олдин-
ги ҳолатига қайтариш” услуби орқа-
ли қайта тиклаш ишлари эксперимент 
 тариқасида амалга оширилсин;

¯УРЪОНИ КАРИМНИНГ НОЁБ НУСХАСИ 
ЗОМИНДАГИ МАСЖИДГА ТОПШИРИЛДИ

Маълумки, муқаддас юртимиз заминида асрлар давомида кўплаб 
мўътабар тарихий, илмий ва диний манбалар сақланиб келади. 
Ислом оламида “Катта Лангар Қуръони” номи билан машҳур бўлган, 
Қуръони каримнинг энг мўътабар нусхаларидан бири ҳисобланган 
ноёб қадимий қўлёзма шулар жумласидандир. Унинг саҳифалари, 
тақдир тақозосига кўра, Россиянинг Санкт-Петербург шаҳрида, 
шунингдек, Тошкент ва Бухоро шаҳарларида сақланмоқда.

Мазкур қўлёзманинг юртимизга оид та-
рихи ва тақдири ҳақида қисқача сўз юри-
тадиган бўлсак, улар, аввало, Қашқадарё 
вилоятининг Қамаши туманидаги Катта 
Лангар қишлоғи билан боғлиқ эканини 
қайд этиш зарур. Муқаддас китоб дастлаб 
1520 йилда қурилган, халқ орасида “Лан-
гар ота зиёратгоҳи” деб юритиладиган 
мақбара яқинидаги масжидда сақланиб 
келган. Чоризм ҳукмронлиги даврида эса 
Қуръон саҳифаларининг катта қисми Рос-
сияга олиб кетилган.

Маълумотларга кўра, 1930-йилларда 
маҳаллий уламолар қатағон қилинишла-
ридан аввал қўлёзманинг қолган саҳифа-
ларини шу қишлоқлик Абдулла исмли 
темирчи устага қолдириб кетишган. Бу 
фидойи инсон китоб саҳифалари совет 
махсус хизмати ходимлари қўлига туш-
маслиги учун уни қишлоқдошларидан 
бири — бефарзанд Қулфи момонинг хо-
надонига яшириб қўйган.

Халқлари тарихий ва маданий жиҳат-
дан бир-бири билан узвий боғлиқ бўлган 
Ўзбекистон ва Тожикистон икки томонла-
ма муносабатларни стратегик шериклик 
ҳамда иттифоқчилик даражасига олиб 
чиқди. 2022 йил 3 июнь куни Тожикистон 
Президентининг Ўзбекистонга расмий 
ташрифи чоғида мамлакатларимиз ўрта-
сида Абадий дўстлик ва иттифоқчиликни 

 ªЗБЕКИСТОН — ТОЖИКИСТОН: ЯХШИ ¯ªШНИЧИЛИК, 
ªЗАРО ИШОНЧ ТАМОЙИЛЛАРИ АСОСИДА КЕНГ КªЛАМЛИ 

ШЕРИКЛИК ЯНАДА МУСТА²КАМЛАНМО¯ДА
Президент Шавкат Мирзиёев Президент Эмомали Раҳмоннинг 
таклифига биноан 18-19 апрель кунлари давлат ташрифи 
билан Тожикистонда бўлади.

мустаҳкамлаш тўғрисидаги тарихий дек-
ларация имзоланди.

Ўзаро манфаатли самарали ҳамкор-
ликни ривожлантиришда давлатларимиз 
раҳбарлари ўртасидаги ишончли ва яқин 
дўстона муносабатлар, икки ва кўп томон-
лама учрашувлар доирасидаги конструк-
тив сиёсий мулоқотлар муҳим аҳамият 
касб этмоқда.

Хусусан, Президент Шавкат  Мирзиёев 
ўтган олти йил ичида Тожикистонга икки 
марта, яъни 2018 йил мартда давлат ва 
2021 йил июнда расмий ташриф билан 
борди. Ўз навбатида, Тожикистон етак-
чиси ҳам 2018 ва 2022 йилларда давлат 
ва расмий ташриф билан мамлакатимиз-
га келган. Ушбу ташрифлар мамлакатла-
римиз халқлари ўртасидаги кўп қиррали 
ҳамкорлик, илиқ ва дўстона муносабатлар-
ни мустаҳкамлашга кучли туртки берди.



2024 йил 18 апрель, 74-сон

Ўзбекистон ва Тожикистон минтақанинг бой иқтисодий ва умуминсоний салоҳиятини 
ривожлантиришга тўсқинлик қилаётган долзарб муаммоларни ҳал этиш, шунингдек, 

яхши қўшничилик, ўзаро ишонч, тенг ҳуқуқлилик тамойиллари, манфаатларни ҳурмат 
қилиш ва ўзаро ҳисобга олиш асосида икки томонлама ҳамкорликни чуқурлаштиришга 

интилишларини изчил намоён этиб келмоқда. 
2 СИЁСАТ

Ўзбекистон Республикаси Президентининг

БИНО ВА ИНШООТЛАРНИНГ ЗИЛЗИЛАБАРДОШЛИГИНИ ОШИРИШ ²АМДА СЕЙСМИК ХАВФНИ 
МОНИТОРИНГ ¯ИЛИШ ФАОЛИЯТИНИ ТАКОМИЛЛАШТИРИШ ЧОРА-ТАДБИРЛАРИ Тª¡РИСИДА

2024 йил 1 октябрга қадар экспери-
мент натижалари асосида бино ва иншоот-
лар пойдеворини мустаҳкамлаш ва дефор-
мацияларини бартараф этишда ер остидан 
“компенсацион инъекция технологияси 
орқали мустаҳкамлаш ва деформация-
ни олдинги ҳолатига қайтариш” услу-
бини амалиётга тўлиқ жорий этиш чорала-
ри кўрилсин.

Мазкур банд доирасида “компенса-
цион инъекция технологияси орқали 
мустаҳкамлаш ва деформацияни ол-
динги ҳолатига қайтариш” услубини 
амалиётга жорий этиш учун масъул этиб 
Тошкент архитектура-қурилиш универ-
ситети (Б.Тулаганов), эксперимент учун 
объектларни тақдим этишга масъул 
этиб Қурилиш ва уй-жой коммунал хўжа-
лиги соҳасида назорат қилиш инспекция-
си (К.Тўлаганов) белгилансин.

7. Қурилишда давлат назорати сифати-
ни ошириш мақсадида 2024 йил 1 июлдан 
бошлаб янги қурилаётган объектларнинг 
хавф-хатар тоифасини ҳамда қурилиш ва 
уй-жой коммунал хўжалиги соҳасида ҳу-
дудий инспекторларнинг иш тажриба-
сини инобатга олган ҳолда давлат назо-
ратини амалга ошириш ишлари ташкил 
этилсин.

Мазкур банднинг тўлиқ ва сўзсиз 
ижросини таъминлаш, қурилишда давлат 
назоратини амалга оширишда уй-жой ком-
мунал хўжалиги соҳасида назорат қилиш 
ҳудудий инспекциялари штат бирликлари 
сонини қайта кўриб чиқиш учун масъул 
этиб Қурилиш ва уй-жой коммунал хўжа-
лиги соҳасида назорат қилиш инспекция-
си (К.Тўлаганов) белгилансин.

8. Қуйидагилар:
Сейсмик хавфсизликни таъминлаш 

ҳамда бино ва иншоотларнинг зилзи-
лабардошлигини ошириш тизимини  

такомиллаштириш бўйича “йўл хари-
таси” (кейинги ўринларда — “Йўл хари-
таси”) 1-иловага мувофиқ;

Қорақалпоғистон Республикаси, ви-
лоятлар ҳамда Тошкент шаҳри бўйича 
сейсмик хавфсизликни таъминлашга 
қаратилган ҳудудий чора-тадбирлар-
ни амалга ошириш режалари (кейинги 
ўринларда — ҳудудий чора-тадбирлар ре-
жалари) 2 — 15-иловаларга мувофиқ тас-
диқлансин.

9. “Йўл харитаси” ва ҳудудий чора-тад-
бирлар режаларида белгиланган вазифа-
ларнинг ўз вақтида ва самарали амалга 
оширилишини таъминлаш юзасидан:

“Йўл харитаси” бўйича — тегишли 
давлат органлари ва ташкилотларининг 
биринчи раҳбарларига;

ҳудудий чора-тадбирлар режалари 
бўйича — Қорақалпоғистон Республика-
си Вазирлар Кенгаши Раиси, вилоятлар 
ва Тошкент шаҳри ҳокимларига шахсий 
 масъулият юклатилсин.

Республика кенгаши давлат органлари 
ва ташкилотлари томонидан “Йўл хари-
таси” ва ҳудудий чора-тадбирлар режала-
рида белгиланган вазифаларнинг сифатли 
ва ўз вақтида амалга оширилишини 
назорат қилиш ва мувофиқлаштириш 
учун масъул этиб белгилансин.

10. Республика кенгаши (А.Арипов), 
Тошкент архитектура-қурилиш универ-
ситети (Б.Тулаганов) 2024 йил 1 август-
га қадар Республика кенгаши аъзолари 
ҳамда соҳага масъул вазирлик ва идоралар 
мутахассисларини сейсмик хавфсизлик-
ни таъминлаш ва қурилиш назорати 
соҳаси бўйича ривожланган хорижий 
давлатларга қисқа муддатли хизмат сафа-
рига юборишни ташкил этсин.

Республика кенгаши аъзолари ҳамда 
соҳага масъул вазирлик ва идоралар му-
тахассисларини хорижга юбориш билан 
боғлиқ харажатлар (транспорт, меҳмон-
хона, кунлик ва бошқалар) Сейсмология, 

иншоотларнинг сейсмик мустаҳкам-
лигини ва сейсмик хавфсизликни таъ-
минлаш соҳасини қўллаб-қувватлаш 
жамғармаси маблағлари, шунингдек, 
қонунчиликда тақиқланмаган бошқа ман-
балар ҳисобидан қопланиши белгилансин.

11. Қорақалпоғистон Республикаси Ва-
зирлар Кенгаши, вилоятлар ва Тошкент 
шаҳри ҳокимликлари Фавқулодда вазият-
лар вазирлиги билан биргаликда 2024 йил 
1 майга қадар ҳудудларнинг зилзилага 
тайёргарлик кўриш режаларини тас-
диқласин ва қонунчиликка мувофиқ ушбу 
режа асосида аҳолини зилзилага тайёр-
лаш ишларини ташкил этиб борсин.

12. Ҳудудларда кучли зилзилаларга 
тайёргарлик кўриш ишларини аниқ илмий 
прогнозларга асосан ташкил этиш мақса-
дида 2024 йил 1 майдан бошлаб:

Фавқулодда вазиятлар вазирлиги Сей-
смопрогностик мониторинг республика 
маркази (кейинги ўринларда — Марказ) 
томонидан зилзила хавфи ва прогнозига 
оид хулосаларни ҳар ойда Қорақалпоғис-
тон Республикаси Вазирлар Кенгаши, ви-
лоятлар ва Тошкент шаҳри ҳокимликлари-
га киритиш амалиёти йўлга қўйилсин;

хулосаларда кучли зилзила хавфи 
ҳақида огоҳлантириш бўлганда, те-
гишли ҳудудлар раҳбарлари томонидан 
ҳудудларнинг зилзилага тайёргарлик 
кўриш режаларига мувофиқ ишлар таш-
кил этилсин.

Мазкур банднинг тўлиқ ва сўзсиз 
ижросини таъминлаш учун масъуллар 
этиб Фавқулодда вазиятлар вазирлиги 
Сейсмопрогностик мониторинг республи-
ка маркази (Қ.Қўчқоров), Қорақалпоғис-
тон Республикаси Вазирлар Кенгаши Раи-
си, вилоятлар ва Тошкент шаҳри ҳокимла-
ри белгилансин.

13. 2024 йил 1 июндан бошлаб респуб-
лика ҳудудида бўлиб ўтган зилзилалар 
мониторинги, уларнинг илмий таҳлили ва 
фаол тектоник ер ёриқларининг  ҳаракатлари 

 орқали яқин келажакда кутилаётган 
кучли зилзила хавфи бор ҳудудларни 
аниқлаш амалиёти йўлга қўйилсин.

Бунда:
сейсмопрогностик мониторинг амалга 

оширилишини ташкил этиш, бўлиб ўтган 
зилзилаларнинг рақамли маълумот-
лар базасини шакллантириш ва қайта 
ишлаш — Марказ томонидан;

зилзилаларнинг вужудга келиш меха-
низми, даражаси ва зилзила даракчилари-
нинг турли геодинамик жараёнларда на-
моён бўлиши, шунингдек, яқин келажакда 
кутилаётган кучли зилзила хавфи бор 
ҳудудларни аниқлаш — Фанлар акаде-
мияси томонидан амалга оширилиши бел-
гилансин.

Кучли зилзила хавфи бор ҳудудлар 
аниқланганда, бу ҳақидаги маълумотлар 
зудлик билан Республика кенгашига ки-
ритиб борилсин.

14. 2024 йил 1 майдан бошлаб ҳар 
бир ҳудудда кучли зилзилада аҳолини 
қутқариш ишларига жалб этиш учун 
волонтёрлик гуруҳларини шаклланти-
риш амалиёти йўлга қўйилсин.

Бунда, волонтёрлик гуруҳларига жалб 
қилинган фуқароларга ҳар чоракда қо-
нунчиликка мувофиқ кучли зилзилада 
ҳаракатланиш қоидалари ва тартиби ўрга-
тилиб, бу йўналишдаги билим ва кўникма-
лари ошириб борилсин.

Мазкур бандда назарда тутилган ама-
лиётни тўлиқ жорий этиш, волонтёр-
лар гуруҳлари фаолиятини доимий 
рағбатлантириб бориш учун масъул 
этиб Фавқулодда вазиятлар вазирлиги 
(А.Қўлдошев) ва Ёшлар ишлари агентлиги  
(А.Саъдуллаев) белгилансин.

15. Фанлар академияси, Фавқулодда 
вазиятлар вазирлиги, Қурилиш ва уй-жой 
коммунал хўжалиги вазирлигининг Фан-
лар академияси ҳузурида юридик шахс 
мақомига эга бўлмаган Зилзила муҳан-
дислиги олимлари ассоциациясини 

(кейинги ўринларда — Ассоциация) таш-
кил этиш тўғрисидаги таклифига розилик 
берилсин.

Ассоциацияга 16-иловага мувофиқ 
асосий вазифалар юклатилсин.

16. Қуйидагилар:
Ассоциация вазирлик ва идораларнинг 

соҳага масъул мутахассислари ва олим-
лар ҳамда хорижий мутахассислардан 
иборат таркибда Фанлар академияси то-
монидан Вазирлар Маҳкамаси билан 
келишган ҳолда шакллантирилиши ва 
ҳар уч йилда янгилаб борилиши белги-
лансин;

Ассоциация томонидан ҳар чоракда 
тайёрланадиган таклифлар Республи-
ка кенгаши томонидан ҳар ярим йилда 
муҳокамадан ўтказилиши ва асосланган 
таклифлар зудлик билан амалга ошири-
лиши таъминлансин.

17. Сейсмик хавфсизликни таъминлаш 
бўйича амалга оширилаётган чора-тадбир-
лар моҳиятини аҳоли ва кенг жамоатчи-
ликка тушунарли тарзда етказиш ишла-
рини ташкил этиш мақсадида:

а) Ўзбекистон Миллий телерадиоком-
панияси (А.Джурабаев):

Фавқулодда вазиятлар вазирлиги 
(А.Қўлдошев) билан ҳамкорликда фуқа-
роларнинг зилзила вақтида тўғри ҳа-
ракатланишига бағишланган кўрсатув-
лар, лавҳалар, роликлар ва эшиттири-
шлар тайёрланишини;

ишлаб чиқилган медиа маҳсулотлар 
Миллий телерадиокомпаниянинг барча 
теле- ва радиоканалларида тизимли 
равишда эфирга узатилишини таъмин-
ласин;

б) Ахборот ва оммавий коммуникация-
лар агентлиги (А.Ходжаев) Фавқулод-
да вазиятлар вазирлиги (А.Қўлдошев) 
билан ҳамкорликда оммавий ахборот 
воситалари ҳамда ижтимоий тармоқлар-
да сейсмик хавфсизлик тадбирларини 
амалга ошириш жараёнлари, шу жум-
ладан, фуқароларнинг зилзила вақтида 
тўғри ҳаракатланиши бўйича ташкил 
этилаётган қўмондонлик-штаб, мах-
сус-тактик ва объект ўқув машқла-
ри ҳақидаги тўлиқ маълумотларнинг 
кенг ёритилишини ташкил этсин.

18. Фанлар академияси, Фавқулодда 
вазиятлар вазирлиги, Қурилиш ва уй-жой 
коммунал хўжалиги вазирлиги бошқа 
манфаатдор вазирлик ва идоралар билан 
биргаликда икки ой муддатда қонунчилик 
ҳужжатларига ушбу қарордан келиб чиқа-
диган ўзгартириш ва қўшимчалар тўғри-
сида Вазирлар Маҳкамасига таклифлар 
киритсин.

19. Мазкур қарорнинг ижросини сама-
рали ташкил қилишга масъул ва шахсий 
жавобгар этиб фавқулодда вазиятлар ва-
зири А.Х.Қўлдошев ҳамда қурилиш ва уй-
жой коммунал хўжалиги вазири Б.И.Заки-
ров белгилансин.

Қарор ижроси учун масъул идора-
лар фаолиятини мувофиқлаштириш ва 
назорат қилиш Ўзбекистон Республика-
си Бош вазири А.Н.Арипов зиммасига 
юклансин.

Амалга оширилган чора-тадбирлар-
нинг натижадорлиги тўғрисида ҳар ярим 
йил якунлари бўйича Ўзбекистон Респуб-
ликаси Президентига ахборот киритиб 
 борилсин.

¯УРЪОНИ КАРИМНИНГ 
НОЁБ НУСХАСИ ЗОМИНДАГИ 
МАСЖИДГА ТОПШИРИЛДИ

Кейинчалик қўлёзма саҳифалари анча вақт 
катта лангарлик Тўхта бобо Ражабовнинг уйида 
сақланган. КГБ ходимлари узоқ уринишлардан 
сўнг 1983 йили турли таҳдид ва зуғумлар билан 
қўлёзманинг бир қисмини олиб кетади. 1990-йил-
ларда масжидда “Катта Лангар Қуръони” нинг  
12 та саҳифаси қолгани маълум бўлади. Бугунги 
кунда мазкур саҳифалар Тошкентда, Ўзбекистон 
мусулмонлари идораси кутубхонасида сақлан-
моқда.

Ушбу қўлёзманинг яна бир саҳифаси Бухоро 
давлат музей-қўриқхонасида, икки саҳифаси Абу 
Али ибн Сино номидаги Бухоро вилоят кутуб-
хонасида, бошқа бир саҳифаси эса Ўзбекистон 
Фанлар академияси Шарқшунослик институтида 
сақланади. Шу тариқа мазкур қўлёзманинг жами 
97 саҳифаси (81 таси — Россия Фанлар акаде-
миясининг Санкт-Петербургдаги Шарқ қўлёзма-
лари институтида, 16 таси эса — Ўзбекистонда) 
сақланмоқда.

Мазкур китобни тадқиқ этган рус шарқшу-
нос олими Ефим Резван маълумотига кўра, 
қўлёзманинг яратилиш тарихи VIII асрнинг 
охирги чораги — араб тили грамматикаси қои-
далари шакл ланган даврга тўғри келади. Ушбу 
тадқиқотчи 1998 йилда мазкур қўлёзма ҳақида 
йирик халқаро илмий журналда мақола эълон 
қилади. Орадан кўп ўтмасдан, француз олими 
Ф.Дерош Е.Резван билан боғланиб, қўлёзманинг 
бошқа саҳифалари Ўзбекистонда сақланишини 
маълум қилади. Мамлакатимиз ҳукуматининг 
саъй-ҳаракати билан 1999 йилда “Катта Лангар 
 Қуръони”ни ўрганиш бўйича махсус илмий экс-
педиция ташкил этилади. Ўзбек, рус, француз ва 
бошқа хорижлик олимлардан иборат экспедиция 
аъзолари изланиш лар давомида бир қатор қи-
зиқарли маълумотларни аниқлашга эришадилар.

Қўлёзманинг Санкт-Петербургдаги Шарқ қўл-
ёзмалари институтида Е-20 инвентарь рақами 
билан сақланаётган қисми 81 саҳифадан иборат 
бўлиб, матнлар араб хатининг куфий-ҳижозий ёзу-
вида сайқалланган тери — пергаментга битилган. 
Қўлёзманинг чарм муқоваси XIV асрга тегиш ли 
бўлиб, у XVII аср ўрталарида таъмирланган.

Ушбу саҳифалардан Қуръони каримнинг  
44 та сураси оятлари (шундан 22 таси тўлиқ) ўрин 
олган. Ёзувдаги фарқларга қараганда, бу қўл ёзма 
икки нафар котиб томонидан кўчирилган.

Экспедиция натижасида олимлар Ўзбекис-
тонда ва Россияда сақланаётган Қуръон саҳи-
фалари айнан битта қўлёзмага тегишли эканини 
аниқлашди.

2000 йилнинг май ойида россиялик ва ни-
дерландиялик олимларнинг изланишлари 

 натижасида, Гронинген (Нидерландия) универ-
ситети Изотоп тадқиқотлари марказида мазкур 
қўлёзма пергаментининг намуналари замонавий 
техникалар ёрдамида радиокарбон таҳлилидан 
ўтказилди. Текширув натижаларига кўра, 95,4 
фоиз аниқликда ушбу қўлёзма милодий 775-995 
йиллар оралиғида кўчирилган бўлиши мумкин-
лиги ҳақида хулоса берилди. Олимлар ушбу 
хулосага таяниб, қўлёзма VIII асрнинг сўнгги 
чорагига тегишли, деган тўхтамга келишган. Бу 
хулосани француз шарқшуноси Ф.Дерош ҳам 
тасдиқлайди.

Кейинги йилларда юртбошимизнинг ташаб-
буси билан барча соҳаларда бўлгани каби ди-
ний-маърифий йўналишдаги бой тарихий меро-
симизни тиклаш, халқимизга етказиш ва тарғиб 
этишга жиддий аҳамият берилмоқда ва бу бора-
да кўп ишлар қилинмоқда. Жумладан, мамлака-
тимиз бўйича 900 га яқин масжидлар янгидан 
 бунёд этилди, қайта тикланди ва таъмирланди, 
Ҳаж ва Умра зиёратларига бориш учун имконият-
лар кескин оширилди, буюк азиз-авлиёларимиз-
нинг қадамжолари ҳар томонлама обод қилинди. 
Шунингдек, Имом Бухорий, Имом Термизий ва 
Имом Мотуридий халқаро илмий-тадқиқот мар-
казлари ҳамда Ўзбекистондаги Ислом цивилиза-
цияси маркази ташкил этилди. Диний-маърифий 
йўналишдаги манбалар нашр қилинмоқда.

Бу ҳақда сўз юритганда, “Катта Лангар 
 Қуръони”нинг мавжуд саҳифалари яхлит ки-
тоб ҳолида тўпланиб, унинг факсимиле нусхаси 
 Австрия пойтахти Вена шаҳрида юксак матбаа 
сифати билан тайёрланганини таъкидлаш лозим.

Ўзбекистон Республикаси Президенти 
 Шавкат Мирзиёевнинг топшириғига биноан,  
17 апрель куни Жиззах вилоятининг Зомин тума-
нида ана шу ноёб Қуръон нусхасини “Маърифат-
ли” жоме масжидига топшириш маросими бўлиб 
ўтди.

Тадбирда мамлакатимизда диний-маърифий 
соҳада амалга оширилаётган ислоҳотлар, бу бо-
радаги бой меросимизни тиклаш ва тарғиб этиш, 
уни халқимизга, келажак авлодларга безавол ет-
казиш бўйича сўнгги пайтда олиб борилаётган 
кенг кўламли ишлар, “Катта Лангар Қуръони”-
нинг тарихий, диний ва илмий аҳамияти ҳақида 
атрофлича сўз юритилди.

Қуръони каримнинг мазкур нусхаси “Маъ-
рифатли” жоме масжидига топширилди. Жиз-
зах вилояти бош имом-хатиби М.Жабборов бу 
ноёб совғани қабул қилиб олар экан, вилоят мў-
мин-мусулмонлари номидан давлатимиз раҳба-
рига чуқур миннатдорлик билдирди.

Маросимда Президент маслаҳатчилари  
Х.Султонов, М.Камилов, Жиззах вилояти  ҳокими 
Э.Салиев ва бошқалар иштирок этди.

ЎзА

Ўзбекистон Республикаси
         Президенти                                      Ш. МИРЗИЁЕВ

Тошкент шаҳри,
2024 йил 17 апрель

Халқаро ҳамкорлик

 ªЗБЕКИСТОН — ТОЖИКИСТОН: ЯХШИ ¯ªШНИЧИЛИК, 
ªЗАРО ИШОНЧ ТАМОЙИЛЛАРИ АСОСИДА КЕНГ КªЛАМЛИ 

ШЕРИКЛИК ЯНАДА МУСТА²КАМЛАНМО¯ДА
Шу билан бирга, икки давлат раҳбарлари кўп то-

монлама муҳим форумлар — Марказий Осиё давлат-
лари раҳбарларининг маслаҳат учрашувлари, МДҲ, 
Шанхай ҳамкорлик ташкилоти, Иқтисодий ҳамкорлик 
ташкилоти саммитлари, “Марказий Осиё+” формат-
лари ва бошқа платформалар доирасида ҳам мунта-
зам учрашиб туради.

Бу ҳақда сўз юритганда, Ўзбекистон Президенти 
ташаббуси билан ташкил этилган Марказий Осиё 
давлатлари раҳбарларининг маслаҳат учрашувлари 
каби самарали ҳамкорлик механизмининг аҳамия-
тига алоҳида эътибор қаратиш жоиз. 2017 йилда 
фаолияти йўлга қўйилган ва анъанавий ўтказиб 
келинаётган ушбу механизм қисқа муддатда узоқ 
йиллар давомида тўпланиб қолган, ҳамкорлик-
нинг самарали ривожланишига тўсқинлик қилган 
муам моли масалаларни ҳал этишга ҳамда минтақа 
салоҳиятини тўлиқ очишга имкон берди. Умумий 
мақсадларнинг мустаҳкамланиши билан Марказий 
Осиё халқаро майдонда ягона минтақа сифатида қа-
бул қилинди. Пировардида жаҳон ҳамжамиятининг 
Марказий Осиё давлатлари билан ҳамкорликка қи-
зиқиши тобора ортиб бормоқда.

2023 йил 14 сентябрь куни Душанбе шаҳрида бў-
либ ўтган Марказий Осиё давлатлари раҳбарларининг 
бешинчи маслаҳат учрашувида Президент Эмомали 
Раҳмон юбилей саммит минтақа давлатларининг ўза-
ро ҳамкорликни ҳар томонлама мустаҳкамлаш бора-
сидаги қатъий сиёсий иродасининг яна бир тасдиғи 
бўлганини таъкидлади. 

Шу тариқа, Ўзбекистон ва Тожикистон минтақа-
нинг бой иқтисодий ва умуминсоний салоҳиятини 
ривожлантиришга тўсқинлик қилаётган долзарб 
муаммоларни ҳал этиш, шунингдек, яхши қўшни-
чилик, ўзаро ишонч, тенг ҳуқуқлилик тамойилла-
ри, манфаатларни ҳурмат қилиш ва ўзаро ҳисобга 
олиш асосида икки томонлама ҳамкорликни чуқур-
лаштиришга интилишларини изчил намоён этиб 
келмоқда. Ҳар икки давлат халқаро ташкилотлар 
доирасида бир-бирининг номзоди ва ташаббусла-
рини фаол қўллаб-қувватлайди. Глобал кун тарти-
бидаги аҳамиятга молик долзарб масалалар бўйича 
ҳам томонларнинг позициялари ўхшаш ёки бир-би-
рига яқиндир.

Парламентлараро алоқаларни ривожлантириш 
Ўзбекистон — Тожикистон ҳамкорлигининг муҳим 
йўналиши ҳисобланади. Икки мамлакат парламентла-
ри ўртасидаги ҳамкорлик дўстлик ва яхши қўшничи-
лик муносабатларини чуқурлаштириш, икки томон-
лама келишувлар ижроси ҳамда самарали назоратини 
амалга оширишнинг муҳим механизми бўлиб, қонун 
ижодкорлиги соҳасида тажриба алмашишга кўмак 
 беради.

Икки томонлама ҳамкорлик юқори даражада ҳам 
фаоллашди, идоралараро ташрифлар, тажриба алма-
шиш ва қўшма тадбирларнинг юқори суръати бунинг 
ёрқин ифодасидир. Ташқи сиёсат идоралари ўртасида 
сиёсий маслаҳатлашувлар мунтазам ўтказиб келин-
моқда, шунингдек, транспорт ва бошқа йўналишлар-
даги вазирлик ҳамда идоралар ўртасида самарали 
ҳамкорлик йўлга қўйилган.

Ишонч билан айтиш мумкинки, сўнгги етти йил 
Тошкент ва Душанбе учун савдо-иқтисодий ҳамкор-
лик соҳасида ижобий натижаларга эришишда муҳим 
давр бўлди.

Жорий йил 11-12 март кунлари Душанбе шаҳри-
да бўлиб ўтган Савдо-иқтисодий ҳамкорлик бўйича 
Ўзбекистон — Тожикистон ҳукуматлараро қўшма ко-
миссиясининг 11-йиғилишида томонлар ўзаро товар 
айирбошлаш ҳажми сезиларли даражада ошгани, шу-
нингдек, сўнгги йилларда унинг миқдори бир неча ўн 
баробар кўпайганини қайд этдилар. Жумладан, икки 
давлат ўртасидаги ўзаро товар айирбошлаш ҳажми 
жорий йилнинг январь-февраль ойларида қарийб 120 
миллион АҚШ долларига етди. Ушбу кўрсаткич ўт-
ган йилнинг шу даврига нисбатан 40 фоиздан зиёдга 
ўсган. Савдо айланмаси сезиларли даражада кенгай-
ди, бунда чегара ҳудудларида савдо марказларининг 
очилиши муҳим аҳамият касб этмоқда.

Бугунги кунда Ўзбекистонда тожик капитали 
иштирокида 289 та корхона фаолият юритмоқда, То-
жикистонда эса мамлакатимиз резидентлари иштиро-
кида 71 та корхона ташкил этилган. 2023 йил охирига 
қадар Инвестиция дастури доирасида Тожикистон-
нинг қарийб 50 миллион долларлик сармояси ўз-
лаштирилди. 2021 йилда саноат кооперацияси лойи-
ҳаларини ишлаб чиқиш ва илгари суриш мақсадида 
Ўзбекистон — Тожикистон инвестиция компанияси 
ташкил этилди.

Транспорт-логистика соҳасида ҳам юқори натижа-
ларга эришилди. 2017 йилда Тошкент — Душанбе йўна-
лишида ҳаво қатнови тиклангани, 2022 йилда мазкур 
йўналишда йўловчи поезди, шунингдек, “Тошкент — 
Хўжанд” ва “Қўқон — Шайдон” йўналишларида мун-
тазам халқаро автобус қатнови йўлга қўйилгани ушбу 
жабҳадаги муҳим воқеалардан бири бўлди. 

2018 йилнинг 9 март куни Ўзбекистон ва Тожикис-
тон Президентлари Душанбе шаҳрида 2011 йилда 
қатнови тўхтатилган Ғалаба — Амузанг — Хушади 
давлатлараро темир йўл тармоғининг қайта тикланган 
қисмини ишга тушириш маросимида иштирок этди.

Сўнгги йилларда мамлакатлар ўртасидаги мада-
ний-гуманитар алоқалар кўп қиррали ва кўп дара-
жали хусусиятга эга бўлди, десак ҳеч муболаға бўл-
майди. Бунга Ўзбекистон Президентининг қўшни 
давлатлар билан дўстона муносабатлар, ҳамкорлик, 
ўзаро ёрдам ва ҳамжиҳатликни мустаҳкамлаш ва ри-
вожлантиришга қаратилган муҳим ташаббуслари кўп 

 жиҳатдан ёрдам берди. Ушбу саъй-ҳаракатлар Тожи-
кистон раҳбарияти томонидан ҳам юқори баҳолан-
ди. 2021 йил 11 июнь куни Тожикистон Президенти 
Эмомали Раҳмон Ўзбекистон Президенти Шавкат 
Мирзиёевни икки мамлакат ўртасидаги ҳамкорликни 
ривожлантиришдаги улкан хизматлари учун биринчи 
даражали “Зарринтож” ордени билан тақдирлади.

Кейинги йилларда Ўзбекистон ва Тожикистонда 
икки давлат маданияти кунларини ўтказиш одатий 
тусга кирди. Маданият кунлари доирасида таниқли 
рассом ва ҳунармандларнинг бадиий кўргазмалари, 
маданият ҳамда санъат усталари иштирокидаги кон-
церт дастурлари, кинофестиваллар ўтказилмоқда. 
 Театр санъати соҳасидаги икки томонлама алоқалар 
ҳам жадаллашди. Хусусан, охирги уч йилда икки 
мамлакат театр жамоаларининг 15 дан ортиқ ўзаро 
ижодий гастроллари ташкил этилди.

Бундан ташқари, Тожикистон санъат ва маданият 
вакиллари Ўзбекистонда ўтказилаётган фестиваллар 
ва бошқа тадбирларда мунтазам иштирок этиб кел-
моқда.

Томонлар, шунингдек, чегарадош ҳудудлар ўрта-
сида маданий-гуманитар ҳамкорликни фаоллашти-
ришга алоҳида аҳамият қаратмоқда. Жумладан, 2018 
йилда Сўғд ва Наманган вилоятлари ҳамда 2019 йил-
да Ҳисор тумани ва Сурхондарё вилояти ўртасида ўт-
казиш пунктининг очилиши муносабати билан ҳам-
корликда маданий тадбирлар ташкил этилди. 

Ўзбек ва тожик халқлари ўзининг бой тарихий-ма-
даний меросини асраб-авайлашга алоҳида эътибор 
билан қарайди. Ўзбекистонда 1,7 миллиондан зиёд 
тожик диаспораси вакилларининг миллий ўзига 
хослиги, тили, маданияти ва анъаналарини асраб- 
авайлаш учун барча шароитлар яратилган. Мамлака-
тимизда 253 та мактабда таълим тожик тилида олиб 
борилмоқда. Самарқанд, Термиз ва Фарғона давлат 
университетларида таълим тожик тилида олиб бори-
ладиган гуруҳлар ташкил этилган. Бундан ташқари, 
Ўзбекистонда тожик тилида 4 та газета чоп этилади, 
5 та теледастур ва 30 та радиодастур эфирга узатил-
моқда. Бу борада Республика тожик миллий-маданий 
маркази, шунингдек, Бухоро, Жиззах, Қашқадарё, На-
манган, Самарқанд, Сурхондарё, Фарғона, Тошкент 
вилоятлари ҳамда Тошкент шаҳридаги маданият мар-
казлари муҳим ўрин тутади.

Мухтасар айтганда, икки давлат ўртасидаги кенг 
қамровли ва кўп қиррали ҳамкорлик янги суръат касб 
этиб, мазмунан бойиб бормоқда. Президент Шавкат 
Мирзиёевнинг Тожикистонга бўлажак давлат ташри-
фи эса икки қардош халқ ўртасидаги азалий дўстлик, 
яхши қўшничилик ва ўзаро ишонч муносабатларига 
асосланган давлатлараро мулоқотни ҳар томонлама 
мустаҳкамлаш ва бойитиш йўлидаги муҳим қадам 
бўлади.

“Дунё” АА

Халқаро тадбир доирасида Тошкент — МДҲ ёшлар пойтахти монументи очилгани 
ҳам рамзий маънога эга. Бу ёшлар мамлакати бўлмиш серқуёш Ўзбекистон Ташкилот 

доирасида ёшлар ҳақида энг кўп қайғурадиган, уларнинг ўзаро дўстлик ва ҳамжиҳатлик 
руҳида камол топишини истайдиган давлат эканидан далолатдир.

МДҲ истиқболи учун
Ўзбекистоннинг МДҲ доирасидаги 

иштироки ва фаоллиги сезиларли даража-
да ортди. Жумладан, тарихда илк марота-
ба 2020 йилда мамлакатимиз Ташкилотга 
раислик қилди. Пандемия даври бўлишига 
қарамай, Ҳамдўстлик доирасида 60 дан зиёд 
халқаро тадбир муваффақиятли ўтказилгани 
ҳамда 70 га яқин муҳим ҳужжат қабул қи-
лингани давлатимизнинг тузилмадаги ўрни 
ва роли мустаҳкамланишига хизмат қилди.

Тараққиётимизнинг муҳим жиҳатларини 
ўзида мужассам этган “Ўзбекистон — 2030” 
стратегиясида ҳам тузилмага аъзо давлатлар 
билан алоқаларни янада мустаҳкамлаш-
га алоҳида эътибор қаратилган. Хусусан, 
МДҲ мамлакатлари билан анъанавий, кенг 
қамровли ва стратегик шерикликни бундан 
буён ҳам кенгайтириб бориш бўйича самара-
ли кўрсаткичлар белгиланган.

Давлатимиз МДҲ доирасида шериклик-
ни янада кенгайтиришга қаратилган дастур 
ва лойиҳалар бўйича кўплаб таклифлар бе-
риб келмоқда. Хусусан, аъзо давлатлардаги 
ёшлар ҳуқуқларини ҳимоя қилиш, уларни 
қўллаб-қувватлашга қаратилган қатор эзгу 
ташаббуслар илгари сурилганини қайд этиш 
жоиз.

Биринчи таклиф. 2022 йил 14 октябрда 
МДҲ давлат раҳбарлари кенгаши мажлисида 
ўзаро инновацион ҳамкорлик ва ёшлар маса-
ласида муносабатлар соҳасида қабул қилин-
ган стратегик дастурий ҳужжатларни амалга 
ошириш учун 2023 йил Ўзбекистонда МДҲ 
ёш олимларининг “Ёшлар — инновация та-
рафдори” шиори остидаги биринчи конгрес-
сини ўтказиш таклиф этилди.

Иккинчи таклиф. 2023 йил 13 октябрда 
МДҲ давлат раҳбарлари кенгаши мажлиси-
да Тошкент шаҳрида тадбирларга бой дастур 
тайёрланаётгани, шунингдек, “Ҳамдўстлик 
кубоги” футбол турнирини қайта тиклаш ва 
ёшлар жамоалари ўртасида навбатдаги уч-
рашувларни Ўзбекистонда ўтказиш бўйича 
таклифлар билдирилди.

Ўтган йилларда мазкур таклифлар амали-
ётга кўчиб, МДҲ давлатларидаги ёшлар ўр-
тасида ўзаро дўстлик, бир-бирини тушуниш 
ва қўллаб-қувватлаш борасида янги муҳит 
шаклланишига хизмат қилмоқда.

Тошкентнинг 
янги мақоми

Тошкент шаҳри тузилмага аъзо давлатлар 
орасида биринчи Ёшлар пойтахти мақомига 
эга бўлди. Ўтган йили 8 июнда Сочида МДҲ 

ºзаро дºстлик ва ³амжи³атлик му³ити 
устуворлигига ¿аратилган

ҳукумат раҳбарлари кенгашининг “МДҲ 
ёшлар пойтахти” халқаро лойиҳасини рўёб-
га чиқариш бўйича йиғилишида Тошкент 
шаҳрини МДҲнинг биринчи ёшлар пойтах-
ти, деб эълон қилиш бўйича қарор қабул қи-
линди.

Лойиҳа эълон қилингандан кейин ўтган 
беш йилда ушбу мақомга илк маротаба ай-
нан аҳолисининг ярми ёшлардан иборат бўл-
ган Тошкент шаҳрининг лойиқ топилгани 
жуда катта тарихий натижадир.

Бу ҳафтада пойтахтимиз нуфузли халқа-
ро тадбирга мезбонлик қилмоқда. Тадбир-
нинг очилиш маросимида иштирок этган 
Россия, Озарбайжон, Арманистон, Беларусь, 
Қозоғис тон, Қирғизистон ва Тожикистон де-
легациялари раҳбарлари юртимизда ёшларга 
оид давлат сиёсати тўғри, оқилона ва ёшлар 
билан ҳамфикр тарзда юритилаётганини як-
дил эътироф этди.

Шу тариқа МДҲ давлатлари ёшлари ай-
нан Тошкентда бирлашди, тараққиётнинг 
келгуси истиқболлари тўғрисида ўзаро фикр 
алмашиш имкониятига эга бўлди. Мазкур 
нуфузли тадбир тузилма аъзолари ўртасида 
маданий-гуманитар, ижтимоий, технологик, 
экология, инновация ва халқаро соҳаларда 
қатор ижобий жиҳатлари билан алоҳида аҳа-
миятга эга.

Биринчидан, ушбу лойиҳа Ҳамдўстлик 
доирасида маданий-гуманитар соҳаларда 
ўзаро ҳамкорликни янада ривожлантиришга 
катта ҳисса қўшади.

Иккинчидан, лойиҳанинг рўёбга чиқиши 
Ташкилотга аъзо давлатларнинг ёшлар би-
лан ишлаш борасидаги саъй-ҳаракатларини 
бирлаштиради.

Учинчидан, Ҳамдўстлик давлатлари ўр-
тасида ёшлар салоҳиятини рўёбга чиқариш 
борасида ўзаро тажриба алмашиш имкони 
пайдо бўлади.

Бу борада, айниқса, мамлакатимизда 
ёшларга оид давлат сиёсати йўналишидаги 
кенг кўламли ислоҳотлар ҳақида Ҳамдўст-
лик давлатларининг ёшлар билан ишлашга 
масъул тузилмалари раҳбарларига зарур 
маълумотлар берилиши, уларнинг юртимиз-
даги ютуқларни ўз кўзи билан кўриши, том 
маънода, янги Ўзбекистоннинг ёшлар билан 
ишлаш борасидаги ижобий тажрибасини жо-
рий этишга хизмат қилади. 

Тўртинчидан, Ҳамдўстлик давлатлари 
ёшлари ўртасида халқаро кун тартибидаги 
долзарб масалалар юзасидан муштарак фикр 
ва мақсадлар шаклланади.

Бу борада МДҲ Бош котиби Сергей Ле-
бедовнинг табригидаги фикрлар эътиборга 
лойиқ: “Тошкент Ҳамдўстлик шаҳарлари 
орасида биринчи бўлиб МДҲ ёшлар пойтах-
ти деган юксак мақомни олди.

Тошкент ёшлар билан ишлаш бўйича 
салмоқли ва умуман қўлланадиган бой таж-
рибага, жамоатчиликнинг қизиқарли ташаб-
бусларига ҳамда серқирра маданий ҳаётга 
эга. Шаҳар бир неча бор кенг кўламли хал-
қаро ёшлар тадбирлари ўтказиладиган жойга 
айланди”.

Ҳақиқатан, пойтахтимиз нафақат мин-
тақа, балки дунё миқёсида ёшларни ўзида 
энг кўп жамлаган, шу билан бирга, дунё 
ёшларида катта қизиқиш шаклланган шаҳар-
лардан бирига айланди. Юқоридаги эътироф 
ҳам бунинг амалий исботидир.

Халқаро тадбир доирасида иштирокчилар 
қатор муҳим соҳалар бўйича ўзаро фикр ва 
таж риба алмашиш имкониятига эга бўлди.

Биринчиси, илм-фан ва таълим. Бугунги 
тараққиётнинг энг муҳим шарти сифатли 
таълим ва илм-фан соҳасини ривожланти-
ришдир. Шу мақсадда МДҲ ёшлари ўрта-
сида таълим ва илм-фан соҳасидаги ҳамкор-
ликнинг бугунги ҳолати, келгусидаги режа-
лар ҳақида фикр алмашиш, ўзаро ижобий 
тажрибаларни ўртоқлашиш асносида давлат-
ларнинг таълим ва фан соҳаларини тараққий 
эттириш муҳим аҳамиятга эга.

Иккинчиси, инновация. Мазкур соҳа 
МДҲ давлатлари учун миллий ва ту-
зилма доирасидаги муносабатларни 

 ривожлантиришда долзарблик касб этади. 
Муҳим тармоқ ва йўналишлар ривожи ис-
тиқболли инновацион ишланмаларнинг са-
марадорлиги ва ўзини оқлашига кўп жиҳат-
дан боғлиқ. Чунки йирик корхоналар, хўжа-
лик бошқаруви органлари фаолиятида янги 
техника ва технологияларни жорий этиш, 
зарур тажриба-саноат синовлари ўтказиш, 
инновацион менежментни тўлиқ жорий 
этиш асносида ишлаб чиқариш ҳажми ва 
даромадни ошириш, янги ҳамкорлик учун 
имконият яратилади.

Учинчиси, волонтёрлик. Ёшларни 
муштарак мақсад учун бир сафда жам-
лашда кўнгилли фаолият муҳим аҳа-
мият касб этади. Чунки ватанпар-
варлик ва фидойилик қадрият-
лари волонтёрлик лойиҳалари 
доирасида янада тобланади.

Ўтган йили 27 октябрда 
Бишкек шаҳрида тузилмага 
аъзо давлатлар ҳукумат раҳ-
барлари кенгашининг навбат-
даги йиғилишида 2024 йилни 
МДҲда волонтёрлик йили, деб 
белгилаш бўйича чора-тадбир-
лар режаси қабул қилинган 
эди. Мазкур режа асосида МДҲ 
ёшлари ўртасида хайрли ва кўн-
гилли ташаббусларни илгари 
суриш Ҳамдўстлик мамлакатлари 
ўртасидаги азалий дўстликни янада 
мустаҳкамлашга хизмат қилади.

Тўртинчиси, экология. Глобал иқлим 
ўзгариши, ҳаво ҳароратининг кўтарилиб 
бориши, сувнинг буғланиш коэффициенти 
ошиши, қурғоқчилик, атмосфера ҳавоси-
да чангланишнинг ортиши каби экологик 
муаммолар МДҲ давлатлари учун катта 
хавф-хатарларни юзага келтирмоқда. На-
тижада инсон саломатлигига зарар етиши, 
қишлоқ хўжалиги маҳсулотлари ва мевалар-
нинг нобуд бўлиши, озиқ-овқат хавфсизли-
гини таъминлашда танг вазият юзага кели-
ши мумкин.

Шу сабабли халқаро тадбир доира-
сида МДҲ ёшларининг эътиборини эко-
логия соҳасидаги муаммоларга қаратиш 
Ўзбекис тон томонининг тадбирни таш-
кил этишда ҳаётий масалаларга таянгани, 

тадбир дас тури пухта ишлаб чиқилганини 
англатади. Қолаверса, тадбир доирасида 
ёшлар лойи ҳалари тақдимоти, тадбиркор-
лик, ҳунармандлик, технология ва бошқа 
муҳим соҳа ҳамда йўналишларга доир кўр-
газмалар ташкил этилгани МДҲ ёшлари 
ўртасида ўзаро тажриба алмашиш, мус-
таҳкам ҳамкорликни йўлга қўйишга хизмат 
қилади.

бўйича махсус жамғарма таъсис этиш орқа-
ли фонд маблағини мазкур мамлакатдаги 
ижтимоий инқирозни бартараф этиш, ёшлар 
учун таълим дастурлари ва соғлиқни сақлаш 
соҳасидаги лойиҳаларни амалга оширишга 
йўналтириш бўйича таклиф билдирилди.

Иккинчиси, 2023 йил 1 январда Прези-
дентимизнинг Қирғизистонга давлат ташри-
фи доирасида ўтказилган музокараларда 
 ўзбек ва қирғиз ёшларини қўллаб-қувватлаш 
соҳасида ҳамкорлик тўғрисидаги битимлар 
имзоланди.

Учинчиси, Марказий Осиё — Хитой 
биринчи саммитида гуманитар алмаши-

нувлар, кўргазмалар, концерт ва ижодий 
сафарлар, қўшма спорт тадбирларини 

мунтазам ўтказиш, уларга ёшларни 
кенг жалб қилиш муҳимлиги таъки-
дланиб, 2024 йилда Ёш истеъдод-
лар форумини биргаликда ўтка-
зиш таклиф этилди.

Тўртинчиси, Президентимиз 
2021 йил 7 августда Марказий 
Осиё давлатлари раҳбарларининг 
учинчи маслаҳат учрашувида бу-
тун дунёда ёш авлоднинг онги ва 
қалби учун кураш давом этаётган 

айни паллада Марказий Осиёнинг 
келажаги бўлган ёшларни ватанпар-

варлик, миллий ва умуминсоний қад-
риятларга ҳурмат руҳида тарбиялаш 

лозимлигини таъкидлади.
Бешинчиси, давлатимиз раҳбари 2023 

йил 14 сентябрда Марказий Осиё давлатла-
ри раҳбарларининг бешинчи маслаҳат уч-
рашувида ёшларнинг билим ва малакасини 
ошириш бўйича саъй-ҳаракатларни бир-
лаштириш, уларни етук малакали кадрлар 
қилиб тайёрлаш ва бандлигини таъминлаш 
мақсадида шу йўналишдаги халқаро ташки-
лотлар иштирокида Марказий Осиё ёшлари 
имкониятларини кенгайтириш ва уларнинг 
салоҳиятини рўёбга чиқариш марказини 
ташкил этиш таклифини билдирди.

Олтинчиси, 2023 йил 3 ноябрда Туркий 
давлатлар ташкилоти саммитида Туркий 
дунё креатив ёшлари марказини очиш бўйи-
ча тарихий таклиф илгари сурилди.

Еттинчиси, Президентимиз ўтган 
йили Иқтисодий ҳамкорлик ташкилоти ўн 
олтинчи саммитида ҳар йили мамлакат-
ларимизда навбат билан маданият, санъат 
ва кино ҳафталикларини ўтказиб бориш, 
ёшларнинг ижодий фестиваллари ва инно-
вацион ҳамкорлик платформасини йўлга 
қўйиш, фундаментал илмий йўналишлар-
да ўзаро  ҳамкорликни кучайтириш алоқа-
ларимиз ривожига кучли туртки беришини 
қайд этди.

Саккизинчиси, 2023 йил 15 сентябрь 
куни Оролни қутқариш халқаро жамғармаси 
таъсисчи давлатлари раҳбарлари кенгаши-
нинг навбатдаги йиғилишида сув ва бошқа 
табиий ресурслардан тежаб-тергаб фойда-
ланиш маданиятини шакллантириш, махсус 
дастур қабул қилган ҳолда ёшлар ташаббус-
лари ва стартапларини қўллаб-қувватлаш 
масалаларида ёшлар билан ишлашни мин-
тақавий даражада ташкил этишга алоҳида 
эътибор қаратиш ташаббуси кўтарилди.

Тўққизинчиси, давлатимиз раҳбари 
БМТнинг Иқлим ўзгариши бўйича конфе-
ренцияси (СOP28)да COP Ёшлар конферен-
циясини мамлакатимизда юқори даражада 
ўтказишни таклиф қилди.

Юртимиз мезбонлик қилган ушбу фо-
рум ҳам рамзий аҳамиятга эга бўлиб, ёшлар 
эътиборини иқлим ўзгаришига қаратиш, 
уларда табиий атроф-муҳитга дахлдорлик 
туйғусини шакллантиришда муҳим аҳамият 
касб этди. Форум доирасида ташкил этилган 
Марказий Осиё ёшлар экологик оромгоҳида 
минтақа ёшлари фикрлашди, мақсад ва ғоя-
ларини ўртоқлашди.

Қозоғистон, Қирғизистон, Тожикистон, 
Туркманистон ва Ўзбекистон экофаоллари 
барқарор ривожланиш маданиятини илгари 
суриш ҳамда болалар ва ёшлар эътиборини 
иқлим ўзгаришига қаратиш бўйича Марка-
зий Осиё стратегиясини ишлаб чиқиш учун 
ўз ташаббус ларини билдириш имкониятига 
эга бўлди.

Ўнинчиси, давлатимиз раҳбари жорий 
йил 24 январда Хитой Халқ Республикаси 
Раиси Си Цзиньпин билан расмий музокара 
чоғида икки давлат ҳамкорлигида Ёшлар ин-
новация қўшма форумини ўтказиш таклифи-
ни билдирди.

Мазкур таклифлар амалий майдонга кў-
чиб, минтақа давлатларидаги ёшлар ўртасида 
ўзаро дўстлик, бир-бирини тушуниш ва қўл-
лаб-қувватлаш борасида янги муҳит шаклла-
нишига хизмат қилди. Бугун ўзбек, тожик, 
қирғиз, туркман, афғон, қозоқ, озарбайжон, 
хитой ҳамда минтақадаги бошқа халқлар 
ёшлари ўртасида мустаҳкам кўприк —  
ўзаро ишонч ва ҳурмат риштаси шаклланди, 
дейишга асослар етарли.

БМТ минбаридан 
дунёга хитоб

Янги Ўзбекистон нафақат минтақа дои-
расида, балки бутун дунё ёшлари ўртасида 
ўзаро дўстлик ва ишонч руҳи шаклланиши 
тарафдори. Давлатимиз раҳбари юксак мин-
барларда туриб, дунё ёшларини истиқбол 
учун биргаликда ҳаракат қилиш, эзгу мақ-
садлар йўлида ўзаро бирлашишга ундовчи, 
ёш авлод ҳуқуқ ва манфаатларининг тўла 
кафолатланиши учун мустаҳкам ҳуқуқий 
асосларни яратишга қаратилган тарихий та-
шаббусларни илгари суриб келмоқда.

Биринчидан, БМТ Бош Ассамблеяси-
нинг 72-сессиясида “Сайёрамизнинг эр-
танги куни, фаровонлиги фарзандларимиз 
қандай инсон бўлиб камолга етиши билан 
боғлиқ. Бизнинг асосий вазифамиз — ёшлар-
нинг ўз салоҳиятини намоён қилиши учун за-
рур шароитлар яратишдан иборат”, деган 
фик ри кун тартибида ёшлар масаласи усту-
вор аҳамият касб этиши, дунёнинг келгуси 
тараққиётини белгиловчи авлод учун глобал 
ва миллий доирада зарур ҳуқуқий, ташки-
лий ва институционал ишларни бажариш 
долзарб аҳамият касб этишини яна бир бор 
исботлаб берди.

Иккинчидан, БМТ Бош Ассамблеяси-
нинг 73-сессиясида Ўзбекистон БМТнинг 
Ёшлар ҳуқуқлари тўғрисидаги халқаро кон-
венциясини ишлаб чиқиш ташаббусини ил-
гари сурди. Давлатимиз раҳбарининг мазкур 
ташаббуси дунё миқёсида ёшларнинг барча 
соҳадаги ҳуқуқларини таъминлашга хизмат 
қилувчи халқаро ва миллий доираларда за-
рур ҳуқуқий кафолатлар пакетини яратишни 
назарда тутувчи илк тарихий ташаббусдир.

Учинчидан, давлатимиз раҳбари БМТ 
Бош Ассамблеясининг 76-сессиясида қа-
димий Самарқанд шаҳрида мунтазам ўтка-
зилаётган Инсон ҳуқуқлари мулоқотлари 
дои расида Глобал таълим форумини ташкил 
этишни таклиф қилди. Мазкур ташаббус 
БМТ Инсон ҳуқуқлари бўйича кенгашининг 
46-сессиясида ҳам илгари сурилган эди.

Тўртинчидан, БМТ Бош Ассамблеяси-
нинг 78-сессиясида ташкилот ва ихтисос-
лашган тузилмалари билан самарали ҳам-
корлик ўрнатиш мақсадида Марказий Осиё 
ёшларини ривожлантиришга кўмаклашиш 
бўйича ишчи гуруҳ ташкил этиш ва унинг 
доирасида “Марказий Осиё ёшларининг кун 
тартиби — 2030” дастурини ишлаб чиқиш 
таклифи билдирилди.

Ўтган йилларда дунёнинг энг юксак мин-
баридан билдирилган, дунё ёшларининг ўза-
ро дўстлик, ишонч ва ҳамжиҳатлик руҳида 
камол топишига хизмат қилувчи эзгу ташаб-
бус ва ғоялар янги Ўзбекистоннинг жаҳон 
ёшлари келажаги ва тараққиёти учун масъ-
улиятни энг яхши ҳис қилувчи ва бошқалар-
ни ҳам ушбу мақсад атрофида бирлашишга 
чақирувчи халқаро ҳуқуқнинг ташаббускор 
субъекти эканини намоён этади.

Мамлакатимизнинг БМТ, Парламент-
лараро иттифоқ, МДҲ, Шанхай ҳамкорлик 
ташкилоти, Ислом ҳамкорлик ташкилоти, 
Туркий давлатлар ташкилоти, Иқтисодий 
ҳамкорлик ташкилоти ҳамда бошқа халқа-
ро ва минтақавий тузилмалар доирасида 
ёшларнинг ҳуқуқларини таъминлаш, дунё 
ёшлари ўртасида ўзаро дўстлик муҳити-
ни қарор топтиришга қаратилган эзгу ғоя 
ва ташаббуслари минтақа ва жаҳондаги 
ёшларнинг кўпқиррали дўстлик алоқа-
ларини янада мус таҳкамлашга муносиб 
 ҳисса қўшади.

“

”

Марказий Осиё — 
Хитой биринчи саммитида 
гуманитар алмашинувлар, 

кўргазмалар, концерт ва 
ижодий сафарлар, қўшма спорт 

тадбирларини мунтазам ўтказиш, 
уларга ёшларни кенг жалб қилиш 

муҳимлиги таъкидланиб, 2024 
йилда Ёш истеъдодлар форумини 

биргаликда ўтказиш 
таклиф этилди.

Ўзбекистон ташаббуслари амалда

ЁШЛАР ¥У£У£ЛАРИНИ 

Миллий, минтақавий ва 
халқаро доирада ёшлар 
учун етарли шарт-шароит 
яратиш, салоҳиятини 
тўла рўёбга чиқаришга 
доир ташаббусларни 
кўтариш, бунинг учун 
зарур чора-тадбирлар 
кўриш янги Ўзбекистон 
учун муҳим масалалардан. 
БМТ Бош Ассамблеяси, 
МДҲ, ШҲТ, ИҲТ, ТДТ ва 
бошқа тузилмаларда 
ёшлар масаласига эътибор 
қаратилгани, бу борада 
энг кўп таклифлар илгари 
сурилгани фикримиз 
тасдиғидир. Мана шу 
саъй-ҳаракатлар самараси 
ўлароқ, Ўзбекистон 
2018 йили ШҲТ Ёшлар 
кенгашига, 2020 йилда 
МДҲ Ёшлар масалалари 
бўйича кенгашига тенг 
ҳуқуқли аъзо сифатида 
қабул қилинди. Бу 
юртимизда ёшларга оид 
давлат сиёсатининг амалий 
эътирофи бўлди.

Халқаро тадбир доирасида Тошкент — 
МДҲ ёшлар пойтахти монументи очилгани 
ҳам рамзий маънога эга. Бу ёшлар мамлака-
ти бўлмиш серқуёш Ўзбекистон Ташкилот 
доирасида ёшлар ҳақида энг кўп қайғуради-
ган, уларнинг ўзаро дўстлик ва ҳамжиҳатлик 
руҳида камол топишини истайдиган давлат 
эканидан далолатдир.

Дўстлик ва ҳамжиҳатлик 
ташаббуслари

Давлатимиз раҳбари минтақа доирасида-
ги барча мажлис, учрашув ва саммитларда 
ёшлар учун қулай имконият яратиш, улар 
ўртасида ўзаро ишонч муҳитини шаклланти-
риш, муштарак мақсадлар сари интилаётган 
йигит-қизларнинг аҳил ва иноқ бўлиши учун 
кўплаб концептуал, ташкилий ва ҳуқуқий 
аҳамиятга эга таклиф ҳамда ташаббусларни 
илгари суриб келмоқда. Жумладан, ёшлар-
ни ўзаро дўстлик руҳида камол топтириш, 
бу борада минтақа давлатлари ўртасидаги 
стратегик ҳамкорликни янги босқичга олиб 
чиқиш бўйича қатор таклифлар билдиргани-
ни қайд этиш жоиз.

Биринчиси, 2022 йил 16 сентябрда ШҲТ 
давлат раҳбарлари кенгашининг кенгайти-
рилган таркибдаги мажлисида ёшларнинг 
экстремистик ташкилотларга жалб этилиши-
га йўл қўймаслик, турли носоғлом мафкура-
ларга қарши барқарор иммунитетни шакл-
лантириш бўйича комплекс чора-тадбирлар 
қабул қилиш, шунингдек, Термиз шаҳридаги 
транспорт-логистика хабининг замонавий 
инфратузилмасидан фойдаланган ҳолда 
Афғонистонни гуманитар қўллаб-қувватлаш 



2024 йил 18 апрель, 74-сон

жорий мавсумда илк бор хориждан чигит олиб келиниб, ерга қадалмоқда. 
Айни пайтда четдан олиб келинган ҳосилдор уруғ навлари 100 минг гектарга 

экиляпти. Хоразм 8 минг гектарга чигитни тўлиқ экиб бўлган, Андижон экишни 
яқинда тугатади. Бошқа ҳудудларда ҳам ишлар авжида.

Бошланиши 1-бетда

Ирода ТОШМАТОВА,
“Янги Ўзбекистон” мухбири

Бунинг ҳисобига жаҳонда тўқимачилик 
саноати энг тез ривожланаётган соҳалардан 
бирига айланди. Мазкур йўналишдаги янги-
ча дизайнлар, замонавийлик, ўзига хос ёнда-
шувлар алоҳида масала. Янада муҳимроғи 
эса ишлаб чиқариш қувватлари билан боғ-
лиқ. Соҳадаги энг илғор технологиялар 
нафақат сон, балки сифат жиҳатидан ҳам 
ўсишни таъминламоқда. Дунё тўқимачилик 
саноатида жиддий рақобат юзага келган ва 
бу бизнинг истеъмолчи сифатидаги танлов 
имкониятларимизни янада оширмоқда.

Ўзбекистон мазкур рақобат майдони 
ва катта бозорга кирганига кўп бўлмади. 
Миллий тўқимачилик саноатимизнинг янги 
даври ва ривожи 2017 йиллардан кейингина 
бошланди. Аммо ўтган қисқа вақтда эри-
шилган ютуқлар салмоғи оз эмас. Бугун биз 
ўзимизда ишлаб чиқарилган тўқимачилик 
маҳсулотларини иккиланмай харид қиляп-
миз, аввалгидек кўрганда юз буриб кетмаяп-
миз. Жаҳон талабларига жавоб бераётган 
миллий маҳсулотларимиз дунё бозорида ҳам 
талабгир бўлиб боряпти. Ўтган йили тар-
моқдаги экспорт ҳажми 3,1 миллиард дол-
ларни ташкил этгани, бу йил яна учта янги 
бозорга чиқилиб, экспорт географияси 83 та 
давлатга етгани бунинг исботи.

Шу йилнинг 16 апрель куни давлатимиз 
раҳбари раислигида тўқимачилик соҳасида 
экспорт ва инвестиция ҳажмларини оши-
риш чора-тадбирлари юзасидан ўтказилган 

Мавсум ўзига хос жиҳатлари билан 
ажралиб туради. Гап шундаки, шу кунга 
қадар аксарият майдонларга қатор ора-
лиғи 60 ва 90 сантиметр схемада чигит 
экилган. 

Энди бу ўзгаряпти. Анъанавий усулдан 
ташқари, қатор оралиғи 76 сантиметр қи-
либ чигит экиш тизими ҳам йўлга қўйил-
япти. Бу технология етиштирилган ҳосил 
қўл кучи билан эмас, машина ёрдамида 
териб олинишини таъминлайди. 

Риштон туманида 1200 гектарда шу 
технология асосида чигит қадаляпти. Бу 
ишлар учун 15 та юқори унумли механизм, 
30 дан ортиқ культиватор жалб этилди.

— Пахтачилик ривожланган аксарият 
мамлакатларда ана шу схема асосида ҳо-
сил етиштирилади, — дейди Риштон ту-
мани ҳокимининг қишлоқ ва сув хўжалиги 
масалалари бўйича ўринбосари Нодиржон 

Маҳмудов. — Бунда бир гектар майдонда 
150 мингдан 200 мингтагача кўчат парва-
ришланади. Бу эски усулга таққосланганда 
80 минг дона кўп. Натижада ҳосилдорлик 
сезиларли ошади. Экинни бегона ўтлардан 
тозалаш, тагини юмшатиш, озиқлантириш 
билан боғлиқ иш ҳажми 25 фоиз камаяди. 
Кўчатлар яхши ривожланади, ҳар гектар 
ердан 2 литргача ёнилғи тежаш имконини 
беради. Бунинг ҳисобига таннархи арзон, 
сифати юқори бўлган саноат хомашёси 
етиштирилади.

Янги технология асосида етиштирил-
ган ҳосилни териб олиш билан боғлиқ ма-
салаларга ҳам ечим топилди. 

Фарғона шаҳрида Хитойнинг “Shandong 
Swan Cotton Industrial Machinery Stock Co. 
Ltd” компанияси билан пахта териш ма-
шиналарини йиғиш, сервис хизмати кўр-
сатиш, механизаторлар учун ўқув марказ-

лари ташкил этиш лойиҳаси ишга тушди. 
Бу пахта-тўқимачилик кластерлари, фер-
мер хўжаликларига энг мақбул нархларда 
пахта териш машиналарини сотиб олиш 
имкониятини беради. 

Замонавий агрегатларни 20 фоиз даст-
лабки тўлов билан 10 йил муддатга лизинг 
ва 15 фоиз субсидия асосида етказиб бе-
риш таклиф қилиняпти.

Хитойда 1946 йилдан буён фаолият 
кўрсатиб, 30 дан ортиқ давлатга  маҳсулот 

экспорт қилиб келаётган компания би-
лан йўлга қўйилган ҳамкорлик пахта 
йиғим-теримида қўл меҳнати улушини ка-
майтириш, теримни механизациялашган 
шаклда ташкил қилиш, маҳсулот таннар-
хини арзонлаштиришда кўплаб қулайлик-
лар яратади.

Расулжон КАМОЛОВ,
“Янги Ўзбекистон” мухбири

Агротармоқ

Фарғонада чигит экиш катта 
уюшқоқлик, кўтаринкиликда олиб 
борилмоқда. Жорий мавсумда 
вилоятда 77 минг 830 гектар 
майдонда серҳосил, эртапишар 
пахта навлари етиштирилади. 

 видеоселектор йиғилишида ҳозир мазкур 
соҳа юртимизда аҳолини энг кўп банд қилган 
саноат тармоғи экани ҳам алоҳида таъкид-
ланди. Айни пайт да 6 мингдан зиёд корхо-
нада 570 минг киши иш билан таъминлан-
ган. Бу, албатта, ишлаб чиқариш қувватлари 
ўсиши, соҳада натижадорлик ошиши билан 
ҳам боғлиқ. Биргина мисол, ўтган йили мам-
лакатимизда 8 миллиард 200 миллион дол-
ларлик тўқимачилик ва тикув-трикотаж маҳ-
сулотлари ишлаб чиқарилган. Бу кўрсаткич  
7 йил олдингига нисбатан 4,2 баробар кўп.

Экспорт иш узлуксизлигини 
таъминлайди

— Авваллари ўзимизда ишлаб чиқарил-
ган тўқимачилик кийимлари матоси чўзи-
либ кетарди. Аҳолининг маҳсулот сифатига 
ишончи йўқ эди, фақат хориж ки йимларини 
харид қилардик, — дейди Жиззах шаҳридаги 
“Jizzax eko textile” МЧЖ ижрочи директори, 
“Дўстлик” ордени соҳиби Эркин  Қобилов. —  
Бу ерда гап тикишда эмас, ишлаб чиқари-
лаётган ип-калава, матоларда камчиликлар  
бор эди. Чунки т  адбиркорларимизда пахта 
хом ашёсини қайта ишлаш тажрибаси ҳам, 
замонавий асбоб-ускуналар ҳам бўлмаган. 
Ҳозир бари бошқача, юртимиз айни шу 
йўналишда кейинги йилларда тез суръатлар-
да илғорлади. Соҳага замонавий технология-
лар кириб келди, рақобат кучайди. Ҳозир 
цехлардаги асбоб- ускуналарни кўрсангиз, 
сўнгги русумдаги компьютерлар ёрдамида 
ишлайди. Махсус дастурларнинг ўзи тайёр 
ассортимент асосида маҳсулот ишлаб чиқар-
япти. Бунинг ҳисобига тўқимачилик маҳсу-
лотлари сифати тубдан ўзгарди, ҳатто хориж 
бозорида талаб ортяпти. Вилоятимизда шун-
дай корхоналар борки, ишлаб чиқараётган 
трикотаж маҳсулотларини юз фоиз экспорт 
қилади. Лекин шу вақтгача бирорта контей-
нер қайтиб келибди, деган гап эшитмадик. 
Демак, биз мазкур соҳада жаҳон стандартла-
ри талабларига мослашдик. Бу айтишгагина 
осон, аммо йиллар давомида фақат пахта 
хом ашёсини экспорт қилган давлат учун кат-
та ютуқ.

Эркин ака тўқимачилик соҳасида узоқ 
йиллардан бери ишлаб келади. “Jizzax eko 
textile” корхонаси эса тўрт йил олдин иш 
бошлаган бўлиб, асосий йўналиши пайпоқ 
ишлаб чиқаришдан иборат. Ўтган йили 10 
миллиард сўмликдан ортиқ пайпоқ ишлаб 
чиқарилди, бу йил қувватни янада ошириш 
режалаштирилган. Дастлабки йилларда 

50 киши ишлаган корхонада бугунги кун-
га келиб, 160 ходим меҳнат қилиб, даро-
мад топяпти. Хотин-қизларнинг аксарияти 
яқин-атрофдаги маҳаллалардан. Кўпчилиги 
корхона очилганидан буён ишлайди, маоши 
ҳар ой вақтида берилишидан мамнун. 

Корхонанинг асосий мақсади — экспорт 
ҳажмини ошириш. МЧЖ раҳбарининг айти-
шича, доимий экспорт иш узлуксизлигини 
таъминлаб, даромадни янада оширади. Кор-
хона маҳсулотлари 2022 йилдан буён экс-
порт қилиняпти. Ўтган йили бу 1 миллион 
доллар атрофида даромад келтирган бўлса, 
жорий йилда 2 миллиондан ошириш режа 
қилинган. Демак, ишлаб чиқариш ҳажмини 
кўпайтириш керак. Шу мақсадда хориждан 
энг замонавий, юқори технологияли қўшим-
ча асбоб-ускуналар буюртма қилинган. Кор-
хона маҳсулотлари сифати ва ассортименти 
франциялик ҳамкорларга ҳам маъқул келган. 

— Юртимиз тадбиркорлари қайси соҳа-
да бўлмасин, жаҳон бозорига дадил чиқ-
моқда. Тўқимачилик соҳасида янги бо-
зорлар очиб, Европа давлатларига кириб 
боряпмиз, уларнинг сифат талабларини 
тўлиқ бажаряпмиз, — дейди тадбиркор. —  
Шунчаки йўлга тушиб олиш керак. Чунки 
Европа бозори биз учун ҳали янги, уни ўрга-
ниб олсак, экспортда муаммолар бўлмайди. 
Қолаверса, бу борада тадбиркорларга катта 
имтиёзлар бериляпти. Корхонамиз лойиҳа-
сини қилган вақтимизда банкдан ажратил-
ган кредитни олиш учун бир неча ойлаб 
кутганмиз. Ўшанда бу ишни йиғиштирмоқ-
чи ҳам бўлганмиз. Ҳозир банкларнинг ўзи 
келиб, кредит олинглар, деяпти. Экспортни 

 бошлаган вақтимизда эса буюртмачи бирин-
чи 30 фоизини, маҳсулотни олгач, 45 кундан 
кейин эса қолганини тўлаб берарди. Бугун 
буюртмачилар келишилган пулнинг ҳамма-
сини 15 кун олдин ўтказиб беряпти. Қаранг, 
қандай имконият ва шароитлар бор.  Хомашё 
масаласида ҳам ҳеч қандай муаммо йўқ, 
талабнинг барини вилоятнинг ўзидан тўл-
дирамиз. Масалан, 1990-йилларда пайпоқ 
тўқув корхонаси директори бўлиб ишлаган 
бўлсам, Жиззах вилоятида битта ҳам ип йи-
гирув фабрикаси йўқ эди. Хом ашёни тўлиқ 
Фарғонадан олиб келардик. Ҳозир вилоят-
да пахта толаси тўлиқ қайта ишланиб, бир 
йилда 70 минг тоннадан ортиқ ип-калава 
ишлаб чиқариляпти. Жорий йилда ип-кала-
ва ишлаб чиқариш корхоналари сони 12 тага 
етади. Келгусида пайпоқ ишлаб чиқариш-
дан ташқари, фаолиятимизни кенгайтириб, 
“хом ашёдан — тайёр маҳсулотгача” занжи-
рини яратишни мақсад қилганмиз.

Занжир бир-бирига уланмоқда 

“Бу соҳада ягона тўғри йўлимиз — мав-
жуд хомашёни тўлиқ қайта ишлаш орқали 
юқори қўшилган қиймат яратиш ва анъана-
вий арзон бозорларга кириб бориш”, дея 
таъкидлади давлатимиз раҳбари йиғилишда. 
Хўш, бу нима дегани? Албатта, гап пах-
та хомашёсини тўлиқ қайта ишлаб, тайёр 
маҳсулотга айлантириш ҳақида бормоқда. 
Бу борада тажрибамиз ҳам, натижаларимиз 
ҳам ўсиб боряпти. Энди навбат тўқимачилик 
саноатида дунёнинг етакчи давлатлари қато-

рига қўшилишга. Ушбу соҳада янада кўпроқ 
ишлаб чиқариш қувватларини яратиб, аҳоли 
бандлигини таъминлаш, дегани. 

Тўқимачилик саноати Ўзбекистоннинг 
нафақат иқтисодий ривожи, балки жаҳон 
бозоридаги ўрнини белгилаб берувчи асо-
сий йўналишлардан бирига айланиб бор-
моқда. 25 йилдан кўпроқ вақт давомида дунё 
бозорига фақат пахта хомашёсини сотиб 
келган мамлакатимиз бугунги кунга келиб, 
пахтани қайта ишлашнинг тўлиқ занжири-
ни яратди ва “Made in Uzbekistan” бренди 
остидаги тайёр тўқимачилик маҳсулотлари 
кўплаб давлатларга кириб  боряпти. Бунда 
пахта-тўқимачилик клас терларининг ўрни 
алоҳида аҳамиятга эга. Маҳсулот етишти-
ришдан то қайта ишлашгача бўлган занжир-
ни ўзида бирлаштирадиган бу тизим тармоқ-
нинг асосий кучига айлангани рост.

— Тўқимачилик маҳсулотларимиз тайёр 
ҳолга келгунга қадар бир неча босқичдан 
ўтади, — дейди Қашқадарё вилоятидаги 
“Khilal cluster” МЧЖ таъсисчиси, “Фаол тад-
биркор” кўкрак нишони соҳиби Илҳомжон 
Халилов. — Яъни кластеримизда пахта 
хомашёсини етиштиришдан тортиб, қайта 
ишлаш ва енгил саноат маҳсулотлари ишлаб 
чиқариш жараёнининг бари қамраб олин-
ган. Айни пайтда асосан, ип-калава ишлаб 
чиқараётган кластер тез орада газлама, 
 кийим-кечак ва трикотаж маҳсулотларини 
харидорларга етказиб беришни бошлайди. 
Кунлик ишлаб чиқариш қувватимиз ип сифа-
тига боғлиқ. Масалан, 30-рақамли ипдан 11 
тонна маҳсулот ишлаб чиқарамиз. Ип қанча 
сифатли бўлса, шунча кам чиқитга чиқади. 
20-рақамли ипдан эса кунига 14-15 тонна-
гача маҳсулот ишлаб чиқаришимиз мумкин. 

Кластер 2021 йилда таъсис этилган бў-
либ, 5500 гектар ер майдонига эга, ҳосилдор-
лик эса 18 минг тоннани ташкил этади. Клас-
тернинг Қарши туманида ишга туширилган 
заводи кунига 80-100 тонна пахта хомашё-
сини қайта ишлаш қувватига эга. Завод Гер-
мания ва Туркиядан келтирилган замонавий 
ускуналар билан жиҳозланган, 50 дан ортиқ 
янги иш ўрни ҳам яратилди.

Бошида 20 киши билан бошланган кор-
хона ишида бугунги кунга келиб, 470 ходим 
меҳнат қилиб, оила тебратяпти. Хусусан, 
лойиҳа қиймати 20 миллион доллар бўлган 
ип-калава ишлаб чиқариш заводи ишга ту-
шиши ортидан 300 дан зиёд кишининг банд-
лиги таъминланди. Корхонада йилига 3600 
тонна тайёр маҳсулот ишлаб чиқарилиб, 8-10 
миллион долларлик товар экспорт қилинади.

Илҳомжон Халилов тадбиркорлик фаоли-
ятини бошлаганида 16 ёшда бўлган. Орадан 
йиллар ўтди, қанча қийинчиликларни кўрди. 
Ҳар ҳолда у вақтлари ҳозиргидек имконият-
лар бўлмаганини таъкидлайди. Берилаётган 
имтиёзлар эса тадбиркорларга фақат қулай-
лик яратаётганини айтади.

— Ҳозир қўшимча қиймат солиғи 12 фо-
изга туширилган, аввал 20 фоиз эди, — дей-
ди тадбиркор. — Биргина шу қийматнинг 
камайтирилиши маҳсулот таннархини арзон-
лаштириб, экспортни оширишимизга хизмат 
қиляпти. Бу йўналишда олдимизга қўйилган 
мақсадлардан бири ҳам шу эди. Яна бир асо-
сий мақсадимиз аҳоли бандлигини таъмин-
лаш. Ҳар бир янги очилаётган корхона — 
қўшимча иш ўрни дегани. Яқинда “Khilal” 
корхоналар тармоғида яна бир лойиҳага та-
мал тоши қўйилди. Касби туманида пахта ва 
сунъий толадан аралаш ип ишлаб чиқариш 
ҳамда тўқимачилик чиқиндиларини қайта 
ишлаш фабрикаси бунёд этилмоқда. Йилига 
8 минг тонна тайёр маҳсулот ишлаб чиқариш 
қуввати яратиладиган мазкур корхона келаси 
йил бошида ишга туширилиши режалашти-
рилган бўлиб, бунинг ортидан яна 400 дан 
ортиқ янги иш ўрни яратилади. 

Бугун тадбиркорга берилаётган имконият-
лар, аввало, халқ манфаати учун эканини унут-
маслигимиз зарур. Бизнес эгаси ўзини эмас, 
кўпроқ жамиятни ўйлаши керак. Чунки жами-
ят тўқ, одамлар бой бўлсагина, бизда даромад 
яхши бўлади, ишимиз ривожланади. 

Кластерларда хориж уруғлари 
экилмоқда

Тўқимачилик корхоналари учун энг 
муҳим масалалардан бири — хомашё, яъни 
пахта толаси. У юртимизда узоқ йиллар-
дан буён экиладиган асосий экин турлари-
дан бири. Бугун ҳам пахта етиштиришда 
 дунёда етакчи давлатлар қаторида турамиз. 
Аммо бизда пахта эски усулларда етишти-
риб келинган, кам ҳосилдорлик ҳисобига ер 
майдонларидан унумли фойдаланилмаган. 
Ҳозир ана шуни ўзгартириш, кичик ердан 
ҳам кўп ҳосил олишга эътибор қаратиляпти. 
Илмий изланишлар натижалари амалиётга 
татбиқ қилиниб, натижалар қайд этилмоқда.

Хусусан, жорий мавсумда илк бор хориж-
дан чигит олиб келиниб, ерга қадалмоқда. 
Айни пайтда четдан олиб келинган ҳосилдор 
уруғ навлари 100 минг гектарга экиляпти. 
Хоразм 8 минг гектарга чигитни тўлиқ экиб 
бўлган, Андижон экишни яқинда тугатади. 
Бошқа ҳудудларда ҳам ишлар авжида. 

Андижон вилоятида жорий йил 7051 гек-
тарга хорижий навлар экилиши режалашти-
рилган бўлиб, бунинг учун жами 163 тонна 
уруғлик чигит марказлашган ҳолда олиб 
келиняпти. Избоскан туманидаги “Sohibi 
omad baraka” пахта-тўқимачилик кластери-
да Хитойдан келтирилган “XinLuZhong-52” 
навига мансуб уруғлик чигит экилди. Мута-
хассисларнинг айтишича, бу пахтачиликда 
улкан ютуқларга эришиш йўлида ташланган 
навбатдаги муҳим қадамдир. Эндиги вазифа 
хориж навлари экилган майдонлар 1 кило-
метр радиусда муҳофаза қилиниб, карантин 
ҳудуди ташкил этиш, ғўза парвариши учун 
хорижий ва маҳаллий олимлар томонидан 
илғор ва замонавий қишлоқ хўжалиги агро-
технологиялари ишлаб чиқиш, вегетация 
даврида алоҳида назоратга олиш ва етишти-
ришда уларнинг апробациясини тўғри ва ўз 
муддатида ўтказишдан иборат. 

Тошкент вилояти Қуйи Чирчиқ тума-
нидаги “TCT AgroCluster” кластерида ҳам 
хориждан олиб келинган уруғлик чигитлар 
қадалмоқда. Уруғликлар юртимиз шароити 
учун янги бўлгани боис, жараёнда соҳа му-
тахассислари ҳамда олимлар ўз тавсиялари 
билан кўмак беряпти. 

— Жорий йилда илк бор ғўзанинг  Хитойдан 
келтирилган “F-52” навини экдик, —  
дейди кластер раҳбари Отабек Одилов. — 
Хориж нави уруғлари 8 қаторли сеялкалар 
ёрдамида ерга қадалди. Бу йил кластер пахта 
майдонларининг 10 фоизига чет эл навлари 
жойлаштирилмоқда. Таҳлилларга кўра, ушбу 
нав анча ҳосилдор бўлиб, гектаридан камида 
60-65 центнердан ҳосил олиш мумкин. 

ДЕ¥£ОНЧИЛИКДА ЯНГИЧА УСУЛ
қўл меҳнати кескин камайишига хизмат қилади

ªзбекистон тº¿имачилик саноати энг кºп а³оли 
бандлигини таъминламо¿да

²АР БИР БОС¯ИЧ 
£¤ШИМЧА ИШ ¤РНИ ДЕГАНИ

Ислоҳот одимлари

5НИГОҲ
Ўзбек халқи ҳар доим ёрдам беришга тайёр. Психолог, юрист, ижтимоий 

ходим каби волонтёрлик лойиҳалари бу ерда тақдим қилинди. “Яхшилик 
қил”, “Мўъжизалар даври” ташаббускор гуруҳлари тақдимоти хорижлик 

меҳмонларда катта таассурот қолдирди.

Юксалиш палласи

Таълим тараққиёти

Сарвархон БУЗРУКХОНОВ,
Ўзбекистон олий таълим, фан ва 
инновациялар вазири ўринбосари

Шуҳрат ТОХТАСИМОВ,
Ўзбекистон давлат хореография
академияси ректори, профессор

Ширин ОБИДОВА, 
Ўзбекистон волонтёрлари 

ассоциацияси раҳбари: 
— Барчамиз тарихий 

воқеанинг гувоҳимиз. 
МДҲ доирасида бирин-
чи марта ёшлар пойтахти 
белгиланди ва бу мақомга 
Тошкент эга бўлди. Бу 
ерда биз МДҲ давлатла-
рида энг фаол, энг катта 
ютуқларга эришилган лойи-
ҳалар эгалари ҳамда бир-бири 
билан билим алмашишга, янги 
ғояларни бўлишишга тайёр ёшлар би-
лан учрашдик. Умид қиламизки, бу майдон 
кейинги йилларда ҳам дўстлик, ривожланиш 
сари йўлнинг бардавом ва чиройли қадамла-
рини белгилаб беради. Бу йўлда волонтёр-
лик мавзусига ҳам алоҳида эътибор қаратиб 
келинмоқда. 

Синовли пандемия даврида бутун дунё 
волонтёрларнинг қадрини англаб етди. На-
фақат меҳмонларимиз, балки ўзбек ёшлари 
ҳам энг фаол волонтёрлик гуруҳлари ҳаёти, 
лойиҳалари билан танишиш имконига эга 
бўлди. Бундан ташқари, 2024 йил бутун 
МДҲда волонтёрлик ҳаракатлари йили, деб 

ЭЗГУ ҒОЯ ВА ТАШАББУСЛАР
МД² йигит-¿изларини Тошкентда жамлади

Тошкент шаҳрига МДҲ ёшлар пойтахти мақоми берилиши 
муносабати билан ташкил этилган халқаро форум ёрқин 
воқеликларга бой ўтди. “Тошкент — МДҲ ёшлар пойтахти” 
монументи очилиши, “Тошкент — МДҲ ёшлар пойтахти” 
сертификати қабул қилиб олиниши, МДҲ Ёшлар кенгашининг 
навбатдаги йиғилиши, Жамоат бирлашмалари ёшлар форуми 
навқирон авлод вакилларини муштарак мақсадлар йўлида 
яна бир бор бирлаштирди. Тадбир доирасида МДҲга аъзо 
ва кузатувчи мамлакатлардан келган 200 дан ортиқ вакил 
юртимиздаги ёшлар сиёсати билан яқиндан танишди. 
Мамлакатимиздаги кенг кўламли ислоҳотлар, хусусан, 
ёшларнинг иқтидори ва салоҳиятини юзага чиқариш 
борасидаги ишлар меҳмонлар эътирофига сазовор бўлди. 
Биз тадбир иштирокчиларининг фикр- мулоҳазалари 
билан қизиқдик.

Денис АШИРОВ, 
Россия Федерацияси Ёшлар ишлари бўйича 

 федерал агентлиги раҳбарининг ўринбосари:
— Юртингизда ўтказилаётган нуфузли тадбирда 

иштирок этаётганимиз биз учун жуда фахрли. Ўйлай-
манки, учрашув азалий дўстлик алоқаларининг янада 
мустаҳкамланишига хизмат қилади. Ўзбекистон Ёшлар 
ишлари агентлиги билан ҳамкорликда кўп лойиҳалар 
устида ишлаяпмиз. Бой тажриба ва салоҳиятга эга ўзбек 
ёшлари билан биргаликда қиладиган ишларимиз талайги-
на. Бу нуфузли тадбир ана шу вазифаларни яна бир бор режа-
лаштириб олиш, фикр алмашиш имконини берди. 

Шаҳрингизда ўтказилаётган халқаро тадбирлар ёрқин воқеликларга бойлиги билан эъти-
борга молик. Бу Ўзбекистонда ёшлар сиёсатига берилаётган юксак эътиборнинг ифодаси ҳам-
дир.

Нармин АСЛАНБЕКОВА, 
Озарбайжон делегацияси 

вакили: 
— Мамлакатларимиз ўр-

та сидаги алоқаларнинг 
илдизи узоқ ўтмишга эга. 
Бизларни бир дин, тил 
ва анъаналар, маънавий 
қадриятлару маданият 
муштараклиги бирлашти-
риб туради.

Ёшлар бўйича бир қанча 
лойиҳаларни биргаликда рўёб-
га чиқаряпмиз. Яқинда имконияти 
чекланган ёшлар учун фестиваль ўтказдик. 
Унда ўзбекистонлик иқтидорли болалар ҳам 
иштирок этди. МДҲ мамлакатлари ёшлари 
ўртасидаги ҳамкорлик доирасида йил даво-
мида турли тадбирлар, форумлар ва конфе-
ренциялар ўтказилиши режалаштирилган. 

Ана шу тадбирлар доирасида 
вакилларимиз Ўзбекистонга 

келиши ва ўзбек ёшлари-
нинг Озарбайжонда бў-
лиши дўстона алоқалар 
янада равнақ топишига 
хизмат қилиши баро-
барида, барчамизни 
муштарак мақсадлар йў-

лида бирлаштиради. 
Тошкент МДҲ ёшла-

рининг биринчи пойтахти, 
деб эълон қилинган бўлса, бу 

мақом 2025 йил Озарбайжоннинг 
Габала шаҳрига берилади. Тошкентдаги 

учрашув қайсидир маънода бизга тажриба 
алмашиш вазифасини ҳам ўтамоқда. Биз 
Тошкентдан кўп нарса ўргандик. Бу эса кел-
гусида нуфузли тадбирларга мезбонлик қи-
лишимизда асқатади. 

Асадбек ЎРУНОВ, 
Тошкент шаҳридаги 

Турин политехника уни-
верситети талабаси: 

— Тошкент шаҳрининг 
МДҲ ёшлар пойтахти, деб 
эътироф этилиши барчамизга 
фахр бағишлади. Нуфузли тад-
бирда ўзимизнинг инновацион лойи-
ҳаларимиз билан иштирок этдик. Мақсад —  
хорижлик тенгдошларимиз билан фикр ал-
машиш, янги инновацион лойиҳалар устида 
биргаликда ишлаш, қолаверса, Ўзбекистон-
да ёшлар учун яратилган имкониятларни яна 
бир бор кўрсатиш. 

Мен “Cosmos Innovation” жамоаси асос-
чисиман. Жамоамиз билан бир неча лойи-
ҳа устида ишладик ва натижаларни қўлга 
киритдик. Улардан бири Body Tester лойи-
ҳасидир. Бу илк ўзбек робот доктори —  
инсон тиббий кўрсаткичларини ўлчаб бе-
рувчи инновацион қурилма. У бир вақт-
нинг ўзида олтита — бўй, вазн, пульс, 
қондаги кислород миқдори, тана ҳарора-
ти, қон босими каби кўрсаткичлар ҳақида 
маълумот бера олади. Бу маълумотларни 

чек қоғози кўриниши-
да тақдим этиш учун 
эса атиги 1,5-2 дақиқа 
кифоя. 

Бундан ташқари, элек-
тро мобиллар аккумуля-

торининг иссиқ иқлим 
шароит ли мамлакатлар учун 

ишлаб чиқилган универсал модули 
— Fresh energy, “Кузатув кемаси”, масофа-
дан туриб бошқарилувчи робот кучук, юр-
тимизда биринчилардан бўлиб ишлаб чиқа-
рилган Geoscann дрони каби лойиҳаларимиз 
юзлаб талабалар ва хорижлик меҳмонларда 
катта таассурот қолдирди. Улар билан маълу-
мот алмашдик. 

Форум МДҲ давлатлари етакчи ёшларини 
бир жойга жамлади, янги ғояларга йўл очди, 
фикр алмашиш имконини берди. Бу каби 
халқаро тадбирлар мамлакатлар ўртасидаги 
алоқаларни янада мустаҳкамлаб, ёшларни 
бирлаштириш, муштарак мақсадлар йўлида 
биргаликда ҳаракат қилишга замин яратади. 
Бошқа давлатлардаги ёшлар билан келажак-
да янги лойиҳалар, форумлар ташкил қилиш 
имконига эга бўламиз.

эълон қилинганини эътиборга ол-
ган ҳолда режалаштирилган 

саъй-ҳаракатлар, тадбирлар 
билан бўлишилди. 

Ўзбек халқи ҳар доим 
ёрдам беришга тайёр. 
Психолог, юрист, ижти-
моий ходим каби во-
лонтёрлик лойиҳалари 
бу ерда тақдим қилинди. 

“Яхшилик қил”, “Мўъжи-
залар даври” ташаббускор 

гуруҳлари тақдимоти хориж-
лик меҳмонларда катта таассурот 

қолдирди. Онкология билан кураша-
ётган болажонлардан ҳол-аҳвол сўрайдиган 
тиббий волонтёр гуруҳимиз ҳам мавжуд. 
Улар ҳам тақдимотда иштирок этди. 

Кўпгина мамлакатлардаги волонтёрлик 
фаолиятидан яхши хабардормиз. Бу тадбир 
орқали эса уларнинг тажрибасини ёшлари-
мизга таништиришга эришдик. Ҳамкорлик 
доирасида самарали лойиҳаларни бир-бири-
мизга тақдим эта олдик.  

“Янги Ўзбекистон” мухбири
Рисолат МАДИЕВА ёзиб олди.

Шабнам Карим РАҲИМЗОДА, 
Тожикистон Республикаси ҳукумати ҳузуридаги 

Ёшлар ишлари ва спорт қўмитаси раисининг бирин-
чи ўринбосари:

— Нуфузли тадбирда иштирок этаётганимдан хур-
сандман. Юқори даражадаги тадбирда турли мамла-
катлардан келган ёшлар вакиллари дўстона ва юқори 
кайфиятда кутиб олинди. Бу тарихий учрашув ёшлар 
ҳаётида унутилмас из қолдириши шубҳасиз. 

Биз турли тадбирларда қатнашишдан ташқари мам-
лакатингизнинг тарихий жойларида бўлдик. Яратилган 
шарт-шароит ва имкониятларни кўриб, Ўзбекистонда ёшлар 
масаласига давлат сиёсати даражасида эътибор қаратилаётга-
нига яна бир бор амин бўлдим. Юртингизда ёшларнинг лойиҳалари юқори даражада молия-
лаштирилиши эътиборга молик. 

Дунёнинг кўпгина мамлакатларида ёшлар туғилиб ўсган жойини тарк этади. Бунга сабаб 
улар учун етарлича шарт-шароит яратилмаганидир. Биз эса Ўзбекистоннинг ҳар бир гўшасида 
ёшларга зўр шароит ва имконият яратилганига гувоҳ бўлдик. Бу йигит-қизларнинг салоҳия-
тини юзага чиқаришда муҳим аҳамиятга эга. Улар куч-ғайрати, илму маърифатини ўзининг 
ҳудудини ривожлантиришга сарфлайди.

Бу ташриф биринчиси эмас, умид қиламизки, охиргиси ҳам бўлмайди. Меҳмондўст Тош-
кентда келгуси сафар дўстларимиз билан яна учрашамиз ва биргаликда ёшларга доир лойиҳа-
ларни амалга оширамиз.

Мен “Cosmos Innovation” жамоаси асосчисиман. 
Жамоамиз билан бир неча лойиҳа устида ишладик 
ва натижаларни қўлга киритдик. Улардан бири Body 
Tester лойиҳасидир. 

ИЛМ-ФАН СО²АСИДАГИ АЛО¯АЛАР
МУҲИМ БОСҚИчдА

Форум

Ўзбекистон — Тожикистон ректорлар форуми дои-
расида имзоланган икки томонлама ҳужжатларда То-
жикистон олий ўқув юртлари билан кимё технология-
си, энергетика, машинасозлик, саноат технологияси, 
биотехнология, ирригация ва сув ресурслари, қишлоқ 
хўжалиги, тиббиёт, фармакология, фармацевтика каби 
соҳаларда ҳамкорликни йўлга қўйиш ва ривожланти-
риш белгилаб берилган. 

Академик алмашинув доирасида ўтган даврда То-
жикистон олий ўқув юртларидан 30 дан ортиқ профес-
сор-ўқитувчи Ўзбекистондаги олий таълим муассаса-
ларида тажриба алмашган бўлса, юртимиздан 100 дан 
зиёд профессор-ўқитувчи ва тадқиқотчи Тожикистон-
нинг ҳамкор университетларида илмий ҳамкорликни 
йўлга қўйди.

2020-2021 ўқув йилида тожик тилидаги таълим 
йўналишлари бўйича қабул параметрлари икки баро-
бар оширилган бўлса, 2023-2024 ўқув йилида Ўзбе-
кистон олий таълим муассасаларида тожикистонлик 
550 дан ортиқ, Тожикистон олий ўқув юртларида эса 
ўзбекистонлик 3 мингдан зиёд талаба таҳсил олмоқда.

Душанбеда 2023 йил ўтказилган ректорлар фору-
мида қўшма таълим дастурини ташкил этиш ва То-
жикистон фуқаролари учун Ўзбекистон олий таълим 
муассасаларида таълим олишга грантлар ажратилди, 

университет ходимлари учун қисқа муддатли ўқув 
курслари ташкил этилди. 

Ўзбекистон Президентининг Тожикистонга давлат 
ташрифи арафасида Ўзбекистон ва Тожикистон олий 
таълим муассасалари ректорларининг иккинчи фору-
ми ўтказилди. “2030 йил: Ўзбекистон ва Тожикистон-
да олий таълим ва илм-фанни ривожлантиришнинг 
устувор йўналишлари” мавзусидаги навбатдаги анжу-
манда икки томондан 100 га яқин олий таълим муас-
сасаси раҳбарлари, вазирлик ва идоралар масъуллари 
қатнашди.

Бу галги форумдан кўзланган асосий мақсад инсон 
капиталини, юқори интеллектуал салоҳиятни ривож-
лантириш, назарий-амалий шакллантириш, касбий 
маҳоратни ошириш ва икки давлат ҳудудидаги улкан 
табиий ресурсларни илмий-институционал бошқа-
ришга қодир кадрларни тайёрлашни рағбатлантириш-
дан иборат бўлди. 

Анжуман ялпи мажлиси ва учта секция ишида ўқув 
жараёнини самарали ташкил этиш, янги таълим тех-
нологияларини минтақадаги ОТМларга кенг жорий 
қилиш бўйича тажриба алмашилди. Шунингдек, икки 
давлат талабалари ўртасида илмий олимпиадалар ўт-
казиш, академик алмашинувлар сонини кўпайтириш 
масалалари муҳокама қилинди.

Форум доирасида икки давлат университетлари 
ўртасида 55 та шартнома, битим ва меморандум им-
золанди. Бунда қўшма факультет ташкил қилиш, дас-
турлар асосида кадрлар тайёрлаш, университетлараро 
академик алмашинув, илмий-педагогик малака оши-
риш, ҳамкорликда илмий тадқиқотлар, халқаро конфе-
ренциялар ўтказиш, мақолалар чоп этишга келишиб 
олинди. Якунда Ўзбекистон ва Тожикистон универси-
тетлари ректорларининг навбатдаги форуми 2025 йил-
да Тожикистонда ўтказилиши режа қилинди.

Анъанавий тарзда ўтказилаётган Ўзбекистон — 
Тожикистон олий таълим муассасалари ректорлари 
форуми икки давлат олий таълим ва илм-фан соҳала-
ридаги ҳамкорлик алоқаларини ҳар томонлама кенгай-
тириш ва янги босқичга олиб чиқишига ишонамиз.

2018 йил 9 март куни 
Президентимизнинг Тожикистонга 
давлат ташрифи доирасида икки 
давлат ҳукуматлари ўртасида 
олий таълим ва илм-фан соҳасида 
ҳамкорлик тўғрисида битим,  
30 дан ортиқ олий таълим муассасаси 
ўртасида ҳамкорлик бўйича 
шартнома ва меморандумлар 
имзоланганди.

Тараққиёт сари дадил одимлаётган ҳар бир дав-
лат миллий урф-одатлари, қадимий анъана, бетакрор 
қадриятларини ўрганишга ва асраб-авайлашга инти-
лади. Бу борада миллий рақс санъатининг ўрни ва 
аҳамияти беқиёс. Кўп асрлик бой анъаналарга эга ўз-
бек миллий рақс санъати ўзининг миллий қадриятлар 
билан уйғунлашган чуқур мазмундорлиги, ҳаракат 
ва ҳолатларнинг нафислиги, нозиклиги, ички кечин-
малар ҳамда гўзал ҳис-туйғуларга бойлиги, шарқона 
фазилатлар замирида юзага келгани билан алоҳида 
аҳамият касб этади.

Президентимизнинг “Миллий рақс санъатини 
янада ривожлантириш чора-тадбирлари тўғриси-
да”ги, “Рақс санъати соҳасида юқори малакали 
кадр лар тайёрлаш тизимини тубдан такомиллашти-
риш ва илмий салоҳиятни янада ривожлантириш 
чора-тадбирлари тўғрисида”ги қарорлари ўзбек 
миллий рақс ва мусиқа санъати учун бутунлай янги 
босқични бошлаб берди. Мазкур қарорлар асосида 
Тошкент давлат миллий рақс ва хореография олий 
мактаби негизида Ўзбекистон давлат хореография 
академияси ҳамда хореография мактаби негизида 
Республика хореографияга ихтисослаштирилган 
мактаб-интернати ташкил этилди. Бухоро, Қарши, 
Наманган ва Урганч шаҳарларида академия  ҳузурида 

 ихтисослаштирилган бошланғич рақс санъати мак-
таб-интернатлари иш бошлади. Ўқув жараёнини 
самарали ташкил этиш учун академияга янги бино 
ажратилиб, талабаларнинг ижод қилиши ва қулай 
шароитларда яшаши учун барча имконият яратилди.

Академияда “Мусиқа ва санъат ўқув муассаса-
лари учун болалар рақслари фанидан интерактив 
ўқув-методик қўлланмалар яратиш” мавзусида 2021-
2024 йилларга мўлжалланган лойиҳа амалга оши-
рилмоқда. Унинг доирасида “Ўзбек болалар рақсла-
ри, рақс либослари ва тақинчоқлари номларининг 
ўзбекча — русча — инглизча — французча қисқача 
изоҳли луғати”, “Ўзбек болалар фольклор рақслари” 
номли китоб-альбом, 7 та илмий мақолалар тўплами, 
2 та монография, 200 дан ортиқ илмий мақола эълон 
қилинди, 5 та дастурий маҳсулот яратилди ва Адлия 
вазирлиги ҳузуридаги Интеллектуал мулк агентлиги-
дан гувоҳнома олинди.

“Ўзбек болалар фольклор рақслари” ўқув қўл-
ланмасида биринчи марта 35 та болалар рақсининг 
хореографик тавсифи берилди. Шунингдек, Туркия, 
Россия, Миср, Ҳиндистон, Қозоғистон, Озарбайжон, 
Индонезия, Таиланднинг илғор мингталикка кирган 
нуфузли олий ўқув юртлари билан ҳамкорликда хал-
қаро илмий-амалий конференциялар ўтказилди, анжу-
ман материалларининг илмий тўплами нашр қилинди. 
Сурхондарё, Қашқадарё, Хоразм, Фарғона, Андижон, 
Наманган, Самарқанд, Сирдарё вилоятларига илмий 
экспедициялар уюштирилди. Мазкур анжуманлар ва 
илмий экспедицияларда талабалар ҳам фаол ишти-
рок этди. Илмий тадқиқотларни, маҳорат дарслари-
ни, хориждаги ўзбек болалар рақс марказлари билан 
ҳамкорликни кенг кўламда тарғиб қилиш мақсадида 
лойи ҳанинг расмий веб-сайти ҳамда телеграм канали 
яратилди. Лойиҳа раҳбари, филология фанлари док-
тори Ҳ.Ҳамроеванинг “Ўзбек болалар фольклор рақс 
 санъати: анъанавийлик ва замонавийлик” номли моно-
графияси Индонезияда индонез ва инглиз, Ҳиндистон-
да ҳинд ва инглиз тилларида чоп этилди.

Ўзбекистон давлат хореография академияси таш-
кил этилганининг биринчи кунлариданоқ хореогра-
фия санъати соҳасида халқаро ҳамкорликни янада 
кенгайтиришга алоҳида эътибор қаратилди. Бу бо-
радаги халқаро тажрибани ўзлаштириш, инновацион 

услубларни жорий этиш, ўқитувчилар малакасини за-
монавий талаблар асосида ошириш учун Москва дав-
лат хореография академияси, Санкт-Петербург Рус 
балет академияси, шунингдек, Остонадаги Қозоғис-
тон миллий хореография академияси, Хитойдаги 
Пекин хореография академияси билан илмий, мада-
ний-маърифий алоқалар мустаҳкамланиб бормоқда.

Марказий Осиёдаги энг яқин ҳамкоримиз Қозоғис-
тондаги Жумабек Ташенев номидаги университетдир. 
Ўтган йили мазкур университет билан бирга учта 
халқаро илмий-амалий анжуман, иккита халқаро ил-
мий семинар, иккита олимпиада, ўндан ортиқ маъна-
вий-маърифий тадбир ўтказилди. Хусусан, иккала олий 
таълим муассасаси ташаббуси билан Чимкент шаҳрида 
“Илм-фан, таълим ва санъат интеграцияси: истиқболли 
режалар” мавзусида халқаро илмий-амалий конферен-
ция ва Ўзбекистон халқ артисти Гавҳар Матёқубова но-
мидаги халқаро рақс кўрик-танлови ўтказилди.

Сўнгги беш йилда академиянинг йигирмадан ортиқ 
ёш ўқитувчиси Москва давлат хореография академия-
сида малака ошириб, назарий билим ва амалий тажри-
басини бойитиб келди. ОТМнинг иқтидорли талабала-
ри ҳам миллий рақс санъатини хорижий мамлакатларда 
катта муваффақият билан намойиш этмоқда. Жумладан, 
улар Москва, Санкт-Петербург, Сочи, Астрахань, Уфа, 
Остона, Олмаота, Душанбе, Чимкент каби шаҳарларда 
ўтказилган нуфузли халқаро фестиваль ва кўрик-тан-
ловларда совринли ўринларни қўлга киритди. Талаба-
ларимиз Тоҳиржон Аббосов, Сергей Казин Қозоғистон-
да ўтказилган Халқаро рақслар танловида олий ўринни 
эгаллади. 4-курс талабаси Элчин Юсупов 2023/2024 
ўқув йили учун Ўзбекистон Республикаси Президенти 
давлат стипендиясига, 3-курс талабаси Рухшона Расу-
лова Ислом Каримов номидаги давлат стипендиясига 
сазовор бўлди.

Бугунги мураккаб даврда таълим-тарбия жараёни-
ни оптималлаштириш, унинг самарасини янада оши-
ришда шарқона ҳикматга асосланган устоз-шогирд-
лик анъаналари, билим бериш ва илмий тадқиқот 
ишларини уйғунлаштириш алоҳида аҳамиятга эга. 
Мана шу жараёнда олий таълим муассасамиз жа-
моаси ҳам иштирок этаётгани, қадриятларимизни 
асраб-авайлашга ҳисса қўшаётгани қалбимизни иф-
тихорга тўлдиради.

ЎЗБЕК МИЛЛИЙ РАҚС САНЪАТИ
шар¿она ³икматга асосланган 

устоз-шогирдлик анъаналарига эга
Мамлакатимизда замон талабларига жавоб берувчи, рақобатбардош, етук 
мутахассислар тайёрлаш жараёни, энг аввало, ёшларнинг интилиши ва 
истеъдодига боғлиқ. Янгиланаётган Ўзбекистон ўқув тизимини жаҳоннинг 
тараққий этган мамлакатлари таълим соҳасида юз бераётган ривожланиш 
жараёнига мослаштиришга қаратилган саъй-ҳаракатлар ижобий натижа бермоқда.



2024 йил 18 апрель, 74-сон
6

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 1239.

44595 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Хайриддинмурод Абулфайзов
Мусаҳҳиҳ: Шерзод Маҳмудов
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 21:48  Топширилди — 00:15

КЎЗГУ
 Бир куни устозим дарсда Чўлпоннинг “Гўзал” шеърини ўзбек тилида ўқиб берди ва ҳамма 

гап таржимада эканини янада чуқурроқ англадим. Чунки ўзбек тилидаги “Гўзал” туркчадаги 
“Гўзал”дан кўра, анча гўзал эди. Ҳа, ўзбек тилига мен Чўлпон туфайли ошиқ бўлиб қолдим, десам 

хато бўлмайди. Ўшандаёқ ўзбек жадид шоирининг ширали ижод тили мени мафтун этди.

Адабий дўстлик — абадий дўстлик

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

www.yuz.uz yuz.uznews yuz.uz_news yuzyuz_official

— Дунё тарихига назар ташласак, таржимон-
лар ҳамиша муҳим вазифаларни бажарган. Маз-
кур вазифалар шундай салмоқли эдики, тарих 
саҳифаларига жиддий ўзгартиришлар киритган. 
Айниқса, бу жараён ислом уламолари фаолия-
тида катта ўрин тутган. Улар азалдан таржимани 
сўзма-сўз амалга оширмаган. Асосан сўзнинг, 
жумланинг маъносини етказиб беришга, бу маъ-
нони теран англатишга ҳаракат қилган. Ҳатто 
таржимада ўз талқинларини ҳам қўшиб кетган. 
Шу сабаб илм-маърифат ўчоғи, дея Шарқни тан 
олишади. Фалсафа, тил, адабиёт, тарих ва ма-
даният билан боғлиқ ўнлаб асарлар муаллифи, 
уста мутаржим Ҳусайн Жамил Меричнинг “Нур 
Шарқдан таралади” деган асари ҳам бор. У яна 
таржимачилик билан боғлиқ мана бу таърифни 
ҳам келтирган: “Таржимон комилликни қидирган 
телба, “фалсафа тоши”ни топишга бел боғлаган 
кимёгардир”. Таниқли социологлардан яна бири 
Ҳилми Зиё Улкан ҳам “цивилизацияларнинг уй-
ғониши таржима билан бошланган”ини кўп таъ-
кидлайди. 

Таржима икки руҳий, маънавий дунё бир-
лашмасидир. Ҳозир туркий тиллар орасидаги 
таржимачилик фаолияти ҳалиям мактаб ҳисоб-
ланмайди. Албатта, айни пайтда таржималар 
кўпайиб кетди. Аммо бу жараёнда муаммолар 
ҳам ортиб бормоқда. Ҳозирги турк адабиёти-
да Ғарб адабиётидан ўгирилган асарларда 
камчилик деярли кўзга ташланмайди. Лекин 
 туркча-ўзбекча ёки ўзбекча-туркча таржима-
ларда учраётган камчилик ва эътиборсизлик-
лар безовта қилади кишини. 2010 йилда Ота-
турк университети адабиёт факультети ҳозирги 
турк тили ва адабиёти бўлимида иш бошлага-
нимда биринчи марта ўзбек романлари билан 
танишдим. Афсуски, дастлаб ушбу романлар-
нинг туркча таржимаси биз, талабаларга кутил-
ган бадиий завқ ва таассурот бермаган. Кейин-
ги йилларда домламиз Ҳусайн Байдемирнинг 
хонасида ўзбек романларини қайта ўқидик ва 
улар қанчалик қимматли асарлар эканига гувоҳ 

 бўлдик. Бу асарлар орасида Абдулла Қодирий-
нинг “Ўткан кунлар”, “Меҳробдан чаён” ва 
таржима қилинган бошқа романларнинг асл 
намуналари мавжуд эди. Туркий тиллар ораси-
да таржима фаолияти керакли даражада бўл-
маганининг бошқа сабаблари ҳам бор. Аввало, 
туркий халқлар адабиётидаги ўзаро алоқа Ғарб 
адабиётидаги каби  ривожланмаган. Қолаверса, 
турк дунёси адабиётида таржимонлар етиш-
майди. Сўнгги йилларда турк-ўзбек адабий 
алоқалари кенгайиши мутаржимлик фаолияти-
нинг ҳам ривожланишига жиддий таъсир кўр-
сатди, деб айта оламиз. Лекин бу саъй-ҳаракат-
лар етарли эмас. Биз Туркия билан Ўзбекистон 
ўртасидаги “олтин давр”га яхши тайёрлана 
олмадик. Таржима асарлар кун сайин кўпа-
йиб бораётгани рост, бироқ яхши таржималар 
ниҳоятда кам учрайди. 

Менинг битта ниятим бор. Таржима идора-
си ташкил қилмоқчиман. Бу идора атрофида 
турк дунёси мутаржимларини йиғамиз.  Бадиий 

асарлар таржимасига ўзгача тайёргарлик ва са-
лоҳият билан киришамиз. Бунга кучимиз ета-
ди, албатта. 

— Кейинги йилларда сизнинг “ижод лабо-
раториянгиз” кўпроқ ўзбек адабиётига ошно 
тарзда ном қозонмоқда. Дастлаб Чўлпон ижо-
дига бағишланган илмий ишингиз ҳақида 
эшитган эдик. Сўнг, 2021 йилда “Ҳозирги ўз-
бек ҳикоялари” китобини турк ўқувчиларига 
тақдим этдингиз. 2022 йилда эса Муҳаммад 
Юсуф шеърларининг таржимони сифатида 
танилдингиз. Бу жараёнда ҳозирги ўзбек насри 
ва наз мидаги қандай ўзига хос ижодий тўлқин-
лар, янгиланишлардан кўнглингиз тўлди? 

Албатта, ҳозир йўлнинг бошидаман. Ўзбек 
тили ва адабиёти бўйича ўрганадиганларим ҳали 
кўп. Таржима хусусида ҳам режаларим бисёр. 
Миллий уйғониш даври ёзувчиларининг роман-
ларидан бирини ўзбек тилига таржима қилиш 
орзум бор. Шу давр намояндаларидан бўлган ис-
теъдодли таржимон Акшит Гўктуғнинг “Таржи-
мадаги умумий адабий тил — тилларнинг тили” 
асарини ўзбек китобхонларига Ўзбекистон мус-
тақиллигининг ўттиз уч йиллигига совға қилиш 
ниятидаман. Шу билан бирга, янги адабиёт на-
муналари таржималари билан ҳам шуғулланмоқ-
чиман. Ўзим ҳам ҳикоя ва шеърлар ёзаман. Йил 
мобайнида ношир дўстларим билан ўз ҳикоя-
лар тўпламимни Туркияда ва Ўзбекистонда чоп 
этишни режалаштирганмиз. 

2022 йилда ТУРКСОЙ томонидан Ўзбе-
кистон халқ шоири Муҳаммад Юсуфнинг 

Шу ўринда бир гап айтмоқчиман. Ўзбек 
адабиётида сеҳрли-реализм намуналари ҳам 
ёзилаётгани мени мамнун этди. Хусусан, Назар 
Эшонқул асарларида шуни кўрамиз. Ёш ижод-
корлар орасида ҳам сеҳрли-реализм намунала-
рини яратаётган ёзувчилар бор. “Ҳозирги ўзбек 
ҳикоялари” жамланмасига бир неча шундай 
асарларни киритдик. 

— Яқинда Ўзбекистон халқ ёзувчиси Иса-
жон Султоннинг “Абу Райҳон Беруний” ро-
мани таржимасини якунлаганингиз ҳақида 
эшитдик. Ҳамиша қарама-қарши фикрлар 
ва турли илмий мулоҳазалар тўфонида яшаб, 
илмий асарлар яратган бу аллома ҳақидаги 
роман таржимаси осон кечмагани аниқ. Му-
тафаккир ҳақидаги роман қайси жиҳатлари 
билан сизни таржима қилишга ундади?

— Исажон Султонни постмодерн ёзувчи, деб 
ҳисоблайман. Уни “Ҳозирги ўзбек ҳикоялари”-
ни тайёрлаш жараёнида танидим. Ке йинчалик 
барча асарлари билан танишиб чиқдим, бил-
димки, ундаги фалсафий қарашлар ва маҳорат 
ўзига хос ва ноёбдир. Дастлаб “Билга Хоқон” 

Исажон Султоннинг фалсафий қарашлари 
жуда кучли. Ростини айтсам, асарда Абу Рай-
ҳон Беруний ва ўша замон зиёлилари билан 
суҳбатлар, диалоглар мени анчагина чўчит-
ди. Ана шундай кезларда мен Исажон Сул-
тондан маслаҳат сўрадим. Ёзувчи менга жуда 
катта ёрдам берди. Ниҳоят, ҳамкорликдаги 
ишимизни тугатдик. 

Таржимага киришишимнинг яна бир сабаби 
турк адабиётида биографик романлар камлиги-
дир. Ўзим мактабда ҳам дарс бераман. Турк- 
ислом алломалари, хусусан, Беруний ҳақида 
ўқувчи ва талабаларга тавсия қиладиган асар-
ларни кўпинча тополмаймиз. Бу таржимага шу 
сабабдан университет ва мактабларнинг ҳам 
эҳтиёжи катта. Таржима жараёнида шуни бил-
димки, “Абу Райҳон Беруний” биз туркийлар 
кўпдан буён кутган ноёб асардир. 

Шу сабабли “Абу Райҳон Беруний” романи —  
Туркиянинг энг яхши нашриётларидан бири 
“Кетебе”да чоп этилди. Ҳикоялар ва роман 
таржимасида Исажон Султоннинг услубига 
содиқ қолишга ҳаракат қилдим. Китоб яхши 
нашриётда чоп этилиши учун навбат кутдик. 
Бошқа бир нашриётда чиқариш учун имкони-
миз бор эди. Бироқ биз “Кетебе” нашриётини 
тавсия қилдик ва роман ҳақида ҳисобот ёздик. 
Чунки нашриётда ўзбекча биладиган одам йўқ. 
Роман таҳлили ёзилгандан кейин қабул қилин-
ди ва яна бир йил кутдик. Энди “Абу Райҳон 
Беруний” романи Туркияда китоб дўконларида 
сотилади. Ҳали таржима қилиниши зарур бўл-
ган асарлар талайгина. 

суҳбатлашди. 

Айни кунларда Тожикистон бўйлаб гал-
даги Ўзбекистон маданияти кунлари бўлиб 
ўтяпти. Алоқаларни янада кенгайтиришдан 
ташқари мазкур тадбир бугунги ривожланиб 
бораётган дунёда тенденцияларни ўрганиш, 
фикр ва тажриба алмашишдек эзгу мақсад-
ларни ҳам кўзда тутади. 

Маданият кунлари доирасида таниқли 
санъаткорлар ва ёш ижодкорларнинг қўшма 
дўстлик концертини ташкил этиш тобора 
анъанага айланиб бораётгани қувонарли. 
Бу тадбирлар 2018 ва 2021 йилларда ҳам 
ўтказилган. Жорий концерт дастурида икки 
давлатнинг миллий ва замонавий мусиқа 
санъати намуналари, мамлакатлар ўртаси-
даги дўстлик ришталари тараннум этилади. 

Ён қўшни – жон қўшни

Бунинг учун Ўзбекистондан 200 дан ортиқ 
вакил жалб қилинган. 

— “Абадий дўстлик” деб номланган 
концерт дастури тарихий анъаналаримизни 
бирлаштиради. Дастур давомида тарихимиз, 
ҳозирги кунимиз ва келажагимиз акс этади. 
Ўйлаймизки, меҳнатларимиз бесамар кет-
майди, чиқишларимиз барчага манзур бўла-
ди, — дейди Ўзбекистон маданият вазири-
нинг биринчи ўринбосари Баҳодир Аҳмедов. 

Ўзбекистон туризм салоҳияти, гастро-
номик ва амалий санъати кўргазмаси эса 
мамлакатимизнинг туризм имкониятларини 
намойиш қилади. Унинг доирасида юрти-
мизда соҳа инфратузилмасининг ривожла-
ниш динамикаси, ҳунармандлик буюмлари 
тақдим этилади. Айни мақсадда 10 га яқин 

ҳамюртимиз Тожикистонда бўлиб  турибди. 
Республикамизда кўзга кўринган ёғоч ўй-
макор, мискар, миниатюрачи, каштадўз 
ҳунармандлар миллий амалий санъатимиз 
намуналарини намойиш этаётган бўлса, 
ошпазларимиз миллий таомларимиз номини 
янада улуғлашга хизмат қиляпти. 

— Тожик биродарларимиз бизни илиқ 
қарши олиб, кўргазмани кўнгилдагидек 
ташкил этишимиз учун барча шароитларни 
яратиб берди, — дейди ҳунарманд Алишер 
Убайдуллаев. — Ўзбекистон маданияти 
кунлари доирасида бу ерга келган эканмиз, 
юртимизнинг туризм салоҳиятини оши-
ришда миллий ҳунармандликнинг ўрни 
беқиёс эканини кўрсата олишимиз керак, 
албатта. Шунинг учун кўргазмага энг сара 

қўл ишларимиздан намуналар олиб келдик. 
Миллий маҳсулотларимизга қизиқиш катта 
экани бизга кўтаринкилик бериш баробари-
да янги-янги ғояларга ҳам илҳомлантиряпти. 
Насиб қилса, тожикистонлик ҳунармандлар 
билан ўзаро тажриба алмашиб, мустаҳкам 
дўстлик алоқаларини йўлга қўямиз. 

Кинематография агентлиги ахборот хиз-
мати хабар беришича, 15-20 апрель кунлари 
ўзбек киноси кунлари ўтказилиши белги-
ланган. Тадбирнинг очилиш маросими эса 
 Душанбе шаҳридаги “Коҳи Наврўз” саройи-
да бўлиб ўтди.

Кино кунлари доирасида Кинематогра-
фия агентлиги буюртмасига биноан сурат-
га олинган “Абдулла Орипов”, “Эврилиш”, 
“Яша, хотин”, “Судья” фильмлари тожик 
киноихлосмандлари эътиборига ҳавола эти-
лади. Ўзбек киноижодкорларидан иборат 

делегация, шунингдек, “Юлдузлар шуъласи: 
Жомий ва Навоий” бадиий фильми бўйича 
тожикистонлик ҳамкасблари билан учра-
шиб, кинолойиҳа сценарийси юзасидан му-
зокаралар ўтказяпти.

— Маданият кунлари доирасидаги тад-
бирларда “Юлдузлар шуъласи: Жомий ва 
Навоий” бадиий фильми сценарийси муҳо-
камаси учун Ўзбекистондан бир гуруҳ на-
воийшунос олимлар таклиф этилганидан 
жуда мамнунмиз. Сценарий муҳокамасида 
тожикистонлик ҳамкорларнинг муносиб 
ҳиссаси бор. Зеро, икки томоннинг ўзаро 
келишуви асосида сценарийнинг таркиби, 
мазмуни, кўриниши режиссёрлар билан 
биргаликда кўриб чиқиляпти. Олимлар та-
рихий ҳақиқатларни айтиши, фикрларини 
бериб туришини муваффақиятни таъмин-
ловчи жараён деб баҳолаймиз, — дейди 

филология фанлари доктори Афтондил 
Эркинов. 

Шунингдек, тадбирлар доирасида ўзбе-
кистонлик кинорежиссёр ва актёрларнинг 
маҳорат дарслари ва ижодий учрашувлари, 
икки давлат кино соҳасига ихтисослашган 
муассаса раҳбарлари учрашувлари кўзда ту-
тилган. Мазкур тадбирларда ўзбекистонлик 
10 дан ортиқ кино соҳаси вакили иштирок 
этяпти.

Делегациямиз ташрифида Ўзбекистон 
 театрларининг Тожикистонга гастроль са-
фарларини ташкил этиш ҳам режалашти-
рилган. Зеро, бу орқали икки давлат ўрта-
сида театр йўналиши бўйича ҳам дўстлик 
алоқаларини ривожлантириш кўзда тутил-
моқда.

Умуман олганда, Ўзбекистон делегация-
сининг ҳар бир вакилида миллатлараро дўст-
ликка таянган ҳолда юрт шарафини улуғлаш, 
миллий маданиятимиз ривожига муносиб 
ҳисса қўшиш иштиёқи бор. Шу маънода 
Тожикистонда ўтказилаётган бу йилги Ўзбе-
кистон маданияти кунлари ҳар икки давлат 
учун ҳам манфаатли ва хайрли бўлади.

Муножат МЎМИНОВА, 
“Янги Ўзбекистон” мухбири

бир рубобнинг икки тори
Тожикистонда ªзбекистон маданияти кунлари бошланди

Азалий дўстлик ўзбек ва 
тожик халқлари илдизини 
туташтириб, бир-бирига 
қуда-анда, яқин биродар 
этган. Уларнинг икки тилда 
гаплашадиган бир халққа 
менгзалиши ҳам шундан. 
Маълумотларга қараганда, 
Тожикистонда тахминан  
1 миллиондан кўпроқ этник 
ўзбек, Ўзбекистонда 1,5 
миллиондан зиёд этник 
тожик истиқомат қилади. 
Шу боис, икки давлатнинг 
эшиклари бир-бирига 
ҳамиша очиқ. Айниқса, 
маданият ва санъат 
соҳасидаги муштараклик бу 
борадаги ҳамкорликни янги 
босқичга кўтараётгани билан 
аҳамиятли. 

— 2010 йилда Отатурк университетининг 
адабиёт факультетида устозим Ҳусайн Байдемир 
менга ўзбек тили ва адабиётидан сабоқ берди. 
Абдулҳамид Сулаймон ўғли Чўлпон тўғрисида 
биринчи марта шу ерда эшитганман. Бир куни 
устозим дарсда Чўлпоннинг “Гўзал” шеърини 
ўзбек тилида ўқиб берди ва ҳамма гап таржимада 
эканини янада чуқурроқ англадим. Чунки ўзбек 
тилидаги “Гўзал” туркчадаги “Гўзал”дан кўра, 
анча гўзал эди. Ҳа, ўзбек тилига мен Чўлпон ту-
файли ошиқ бўлиб қолдим, десам хато бўлмайди. 
Ўшандаёқ ўзбек жадид шоирининг ширали ижод 
тили мени мафтун этди. Шу куниёқ диссертация 
мавзум Чўлпонга бағишланишини ният қилдим. 
Худо менга шу кунларни насиб этган экан, чин-
дан ҳам йиллар ўтиб, магистратурада Чўлпон 
ҳақида илмий иш ёздим. 

Сиз айтганингиздек, ўтган тўрт йилда ўзбек 
тилидан турк тилига бир қатор адабий таржима-
лар қилдим. Дастлаб мақола ва ҳикоялар ўгирдим. 
Улар Туркиядаги таниқли адабий журналларда 
нашр этилди. Кейин Чўлпоннинг “Ёрқиной” пье-
сасини она тилимга ўгирдим ва шу асосида таҳли-
лий рисола ёзиб, 2019 йилда эълон қилдим.

“Ҳозирги ўзбек ҳикоялари” номли китобдан 
бугунги ўзбек носирларининг 30 та ҳикояси 
ўрин олган. Хусусан, Ўткир Ҳошимов, Эркин 
Аъзам, Нурали Қобул, Хуршид Даврон, Хайрид-
дин Султон, Назар Эшонқул, Исажон Султон, 
Улуғбек Ҳамдам каби устоз ижодкорлар ҳамда 
ёш носирлардан Жасур Кенгбоев, Аслиддин 
Мустафо, Жавлон Жовлиев, Маъруф Менгли, 
Гулноз Мамарасулова ва бошқалар бор. Ушбу 
тўплам билан ўзбек ҳикоясининг адабий сурати-
ни турк тилида намоён этишга ҳаракат қилдим. 

Айни ҳикоялар ичида классик, модерн, пост-
модерн, сеҳрли-реализм оқимида ёзилган асарлар 
мавжуд. Таржима қилар эканман, муаллифлар 
билан адабий тафтиш ҳам олиб бордик. Масалан, 
таржимаси туркчада маъносиз бўлиб қоладиган 
жумлаларни турк тилидаги мос тушадиган бошқа 
муқобил жумлага, иборага ўзгартирдик.

романини тар-
жима қилмоқчи 

эдим. Буни менга 
“Ҳеcе” нашриёти таклиф 

қилганди. Ўшанда ҳатто тар-
жимасига ҳам киришган эдим. 

Лекин бир дўстимиз у роман ҳақида 
магистратурада изланиш олиб бораёт-

ганини эшитиб, таржимани тўхтатдим. Бир 
йилдан кейин Турк тили жамияти томонидан 
“Билга Хоқон” романи мукофотланди. 

Орадан бир муддат ўтиб “Кетебе” нашри-
ёти адабиёт фестивалида менга Исажон 
Султоннинг “Абу Райҳон Беруний” романи 
таржимасини таклиф қилди. Албатта, тар-
жима учун ёзувчининг ўзидан рухсат олдим. 
Исажон Султон туркий тилларни яхши би-
лади. Шу сабабли унинг танлаган сўзлари 
умуман турк тили ёки Туркияда қўлланган 
сўзлардан иборат бўлади. Ҳақиқатан таржи-
ма жараёни қийин кечди. Тарихий романни 
ўгириш ҳеч қачон осон бўлмайди.  Қолаверса,  

 шеърларини 
турк чага тар-
жима қилиш так-
лифи бўлди. Шеър 
таржима қилиш мен учун 
оғир, чунки шеърни тушуниб 
ўгириш жуда қийин иш. Фран-
циялик шоир Жеан Cоcтеаунинг 
шеър таржимаси ҳақидаги мана бу сў-
зини доим эсимда тутаман: “Шеър бошқа 
тилга таржима қилинмайди, ўз тилига ҳам…”. 
Лекин Муҳаммад Юсуфнинг тили шунчалик 
тоза ва самимий эдики, таржимасида асло қий-
налмадим. 

Ўзбек насри эса юксак мартабадан бошла-
нади. Абдулла Қодирий “Ўткан кунлар”и би-
лан ўзбек романчилигининг асосчиси бўлди. 
Кейин Чўлпоннинг сирли ижод намунаси — 
“Кеча ва кундуз” яратилди. Улардан кейинги 
авлод Абдулла Қаҳҳор ва Пиримқул Қодиров 
эса, менимча, устозлари каби яхши мартаба-
ларга эришди. Ушбу ёзувчиларнинг асарларида 
ўзбек тарихи, фольклори, маданияти кино каби 
кўрсатилади. 

Ҳозир Туркияда Ғарб романлари тез фур-
сатда сотиб олиняпти, аммо турк дунёсидан 
таржима қилинган, жуда оз нусхадаги роман 
анча вақт сотилмай туриб қоляпти. Шу боис, 
турк дунёси таржимонларининг зиммасига 
жуда оғир вазифа қўйилган. Бироқ асарлар тар-
жима қилингани сайин тажриба ҳам ортавера-
ди, вазият ҳам яхшиланиб бораверади. 

 Ҳамза ЎЗТУРКчИ: 
“АБУ РАЙҲОН БЕРУНИЙ” – 

ТУРКИЙЛАР КЎПдАН БУЁН КУТГАН НОЁБ АСАР

Қутб Хоразмий Низомий Ганжавийнинг “Хисрав ва Ширин” 
достонини эски ўзбек тилига ўгириб, таржима қилиш 
ғоясини “Кўнгил фармони” деб қабул қилади. У ўз иши билан 
фахрланиб, “Ҳазонтак қайнаб ул савдо пишурдим, Низомий 
болидин ҳалво пишурдим”, деб ёзади. Таржима санъати 1340 
йилдаёқ шундай таърифланган экан. Бугун-чи... айни замон 
таржимачилик мактабининг асосий мезонларини қандай 
баҳолаш мумкин? Туркиялик таржимон Ҳамза ЎЗТУРКЧИ 
билан суҳбатимизни шундай савол билан бошладик. 


